
Të gjitha vendet gjenden në një anije dhe duhet të përballin dallgë vështirësish që godasin me të njëjtin 
intensitet kudo dhe ndërkohë solidariteti nuk ka munguar dhe as vëmendja për vende më të vogla

Në ambientet e Repartit 1050 u zhvillua 
me 17 tetor 2020, Ceremonia e 22 - 

vjetorit të Krijimit të Batalionit të Forcave 
Speciale. Në këtë aktivitet, mori pjesë 
komandanti i Forcës Tokësore gjeneral bri-
gade Arben Kingji, përfaqësues nga shtabi 
i Forcës Tokësore, ish - komandantë të bFS, 
komandantë repartesh të FT, si dhe ish - 
pjesëtarë të bFS...

Rama: Forcat e Armatosura gëzojnë reputacion 
të jashtëzakonshëm në gjirin e NATO-s

 Shqipëria ka një trupë të Emergjencave Civile të standardeve europiane

Ilmi Qazimi, komisari 
i debateve dhe fabulist

Fillon aplikimi: 18 bursa studimi 
në tre akademi ushtarake në SHBA

Plotësohet një vakum në komandën e Forcës Detare

faqe 3»

Pas më shumë se një viti, Forca Detare ka 
komandantin e saj të ri. Gjeneral brigade 

Ilir Xhebexhia u prezantua me 16 tetor 2020, 
në krye të Flotës shqiptare nga ministrja e 
Mbrojtjes Olta Xhaçka dhe shefi i Shtabit të 
Përgjithshëm të FA, gjeneralmajor Bajram 
Begaj. Ministrja Xhaçka e konsideroi gjeneral 

brigade Xhebexhian ushtarakun e duhur në 
krye të Forcës Detare, i cili do të ndihmojë në 
modernizimin dhe transformimin e kësaj force. 
“Jam e lumtur, që më në fund po plotësojmë 
një vakum në komandën e Forcës Detare duke 
i dhënë kësaj force jo thjesht një komandant, 
por një nga efektivët më të...

Gjeneral brigade Ilir Xhebexhia prezantohet në krye të Flotës Detare shqiptare

Në garnizonin e Zall-Herrit u zhvillua ditën 
e hënë më 19 tetor 2020, ceremonia e 

marrjes së detyrës së komandantit të Bata-
lionit II të Këmbësorisë të Forcës Tokësore 
(b2k), nënkolonel Dritan Muka. Në ceremoni 
ishin të pranishëm: komandanti i Forcës Tokë-
sore gjeneral brigade Arben Kingji...

Nënkolonel Dritan Muka, 
komandant i Batalionit II  
të Këmbësorisë

Emërime në Forcat tokësore  

Në ambientet e repartit 1050
Batalioni i Forcave 
Speciale feston 22 
vjetorin e krijimit 

faqe 2»

Bashkëpunim midis aleatëve  

NATO dhuron 
60 ventilatorë për 

Ministrinë e Mbrojtjes

Një Qendër e re 
hapësinore e NatO-s 
në ramstein, Gjermani

faqe 4»

faqe 4»

faqe 8»

faqe 2»

Plotësohet një vakum në komandën e Forcës detare

Gjeneral brigade Ilir Xhebexhia prezantohet 
në krye të Flotës Detare shqiptare

Xhaçka: “Gjeneral Xhebexhia ka jo vetëm formimin, por edhe vizionin e duhur për të vënë në lëvizje në këtë 
forcë të njëjtin proces modernizimi e profesionalizimi që tashmë është në rrugën e duhur në mbarë FA”

Pas më shumë se një viti, 
Forca Detare ka koman-
dantin e saj të ri. Gjeneral 
brigade Ilir Xhebexhia u 

prezantua me 16 tetor 2020, në krye 
të Flotës shqiptare nga ministrja e 
Mbrojtjes Olta Xhaçka dhe shefi 
i Shtabit të Përgjithshëm të FA, 
gjeneralmajor Bajram Begaj.

Ministrja Xhaçka e konsideroi 
gjeneral brigade Xhebexhian ush-
tarakun e duhur në krye të Forcës 
Detare, i cili do të ndihmojë në 
modernizimin dhe transformimin e 
kësaj force. “Jam e lumtur, që më 
në fund po plotësojmë një vakum në 
komandën e Forcës Detare duke i 
dhënë kësaj force jo thjesht një ko-
mandant, por një nga efektivët më të 
talentuar. Unë jam shumë e sigurt, 
që gjeneral Xhebexhia ka jo vetëm 
formimin, por edhe vizionin e duhur 
për të vënë në lëvizje në këtë forcë 
të njëjtin proces modernizimi e 
profesionalizimi që tashmë është në 
rrugën e duhur në mbarë FA. 

FA po përjetojnë sot trans-
formimin më të thellë në tri dekadat 
e fundit. Është një transformim që 
ka prekur e po prek çdo element të 
FA, por që kryefjalë të tij ka pasur 
investimin tek burimet njerëzore, 
tek djemtë e vajzat e burrat e gratë 
që mbajnë sot uniformën e Forcës 
Detare, Tokësore e Ajrore. Është një 
investim që ka ecur në paralel në disa 
drejtime. Vetëm prej pak ditësh ka 
filluar puna për të ngritur sistemin e 
ri të vëzhgimit detar, ndërkohë që po 
punohet po ashtu edhe për pajisjen me 
armatime të anijeve të modernizuara 
të klasit Iliria. Janë këto investime që 
i kanë lejuar FD të kryejë me sukses 
disa misione deri pak vite më parë të 
paimagjinueshme, siç ishte ai në detin 
Egje.” - theksoi ministrja Xhaçka.

Gjeneral brigade Ilir Xhebexhia 
deri tani ka shërbyer si zëvendëspër-
faqësues ushtarak i Republikës së 
Shqipërisë në NATO, atashe ushtarak 
në Mbretërinë e Belgjikës dhe jorezi-
dent në Republikën e Francës.

Gjeneral brigade Ilir Xhebexhia 
është një ushtarak me një karrierë të 
shkëlqyer kudo ku ka shërbyer. Ai 
ka përfunduar Kursin e Oficerit të 
Shtabit të Përgjithshëm në Akademinë 
e Mbrojtjes. Ndërsa në 2006-2007 
ka qenë oficer koordinator, pranë 
Komandës Qendrore Amerikane 
Tampa-Florida USA. Ai ka ushtruar 
edhe detyra si Zëvendëskomandant i 
Qendrës së Radio-Zbulimit, nënkolo-
nel, oficer Shtabi për Inteligjencën, 
Përfaqësia Ushtarake - Bruksel. 
Ai ka marrë pjesë në disa misione 
ndërkombëtare si: stërvitja “Res-
cuer”, Maqedoni; oficer koordinator 
“Rescuer”, Maqedoni; misioni i 
SFOR-it në Bosnje-Hercegovine; 
operacioni “Liria Irakut” (C-2 ne 
CJTF-7) në Bagdad. 

Në formimin e tij, tashmë 
gjeneral brigade Ilir Xhebexhia 
numëron edhe një sërë kursesh në 

Turqi, Gjermani, Greqi, Holandë. 
Gjatë karrierës së tij, gjeneral bri-
gade Xhebexhia është vlerësuar me 
disa dekorata, përfshirë; “Medalja 
e NATO-s për Misionin e Paqerua-
jtjes” 1998, dhënë nga sekretari i 
Përgjithshëm i NATO. Ai botoi dy 
libra, “Liria e Irakut” në 2006 dhe 
“Evropa Jug-Lindore Proceset In-
tegruese” në 2007 dhe bashkëautor 
në disa botime të tjera. Kolonel Ilir 
Xhebexhia, se fundmi mbante detyrën 
e zëvendëspërfaqësuesit ushtarak në 
NATO, atashe ushtarak i Republikës 
së Shqipërisë në Belgjikë dhe jo-
rezident në Francë, në Përfaqësitë 
Ushtarake Jashtë Vendit.

Ministr ia  Shqiptare  e 
Mbrojtjes mori, më 20 
tetor 2020,  dhuratë 60 

ventilatorë nga rezervat e NATO-s 
në reagim ndaj pandemisë COVID-
19. Dhurimi u koordinua nga Qendra 
Koordinuese Euro-Atlantike e Re-
agimit ndaj Fatkeqësive në NATO 
(EADRCC). Më vonë gjatë kësaj 
jave, ventilatorët do t’i dorëzohen 
Ministrisë së Shëndetësisë shq-
iptare për shpërndarje në spitale. 
Kjo mbështetje u njoftua edhe nga 
Ambasada amerikane në Tiranë, 
sipas së cilës “aleatët e NATO-s 
qëndrojnë të bashkuar në luftën 
kundër COVID-19”. 

 “Dorëzimi i sotëm në Shqipëri 
i 60 respiratorëve të prodhuar në 
Amerikë nga stoku i Aleancës tregon 
përkushtimin e Shteteve të Bash-
kuara ndaj lidhjes sonë transatlantike 
dhe bashkimin e vërtetë të NATO-s 
përballë sfidave globale”, shprehet 
Ambasada amerikane.

Ventilatorët do t’i përfitojnë 
pacientët në nevojë urgjente në Qen-
drën Spitalore Universitare “Nënë 
Tereza” dhe në spitalin “Shefqet 

Ndroqi” në Tiranë, si dhe në Spitalin 
COVID 3.

Ventilatorët janë pjesë e një don-
acioni nga SHBA për rezervat e 
NATO-s. Ndihma do të pasohet me 
pajisje shtesë mjekësore dhe pajisje 

BashkëPunim midis aleatëve  

NATO dhuron 60 ventilatorë 
për Ministrinë e Mbrojtjes 

Aleatët e NATO-s qëndrojnë të bashkuar në luftën kundër COVID-19

që do të dorëzohen në Shqipëri javët 
e ardhshme. NATO ka krijuar një 
rezervë të pajisjeve mjekësore në 
mënyrë që të jetë në gjendje të sigurojë 
lehtësim të menjëhershëm të Aleatëve 
ose partnerëve në nevojë. Gjatë muajve 

tetor dhe nëntor 2020 aleatët e NATO-s 
Shqipëria, Mali i Zi dhe Maqedonia e 
Veriut po marrin dhjetëra ventilatorë 
në një total prej rreth 1,5 milionë euro 
në pajisje mjekësore përmes Fondit të 
Mirëbesimit të Përgjigjes Pandemike.

Rama: Forcat e Armatosura gëzojnë reputacion 
të jashtëzakonshëm në gjirin e NATO-s

 Shqipëria ka një trupë të Emergjencave Civile të standardeve europiane
“Falë bujarisë së SH-

BA-së dhe nëpërmjet 
NATO-s, Shqipëria 
pajiset me plus 60 

respiratorë të rinj që i shtohen fuqisë 
së instaluar për të luftuar COVID-19 
në Spitalin Infektiv, atë Shefqet 
Ndroqi dhe në spitalet e reja COVID 
3 dhe 4 deri në daljen nga ky dimër 
sfidues”. Kështu u shpreh diten e 
enjte, më 22 tetor 2020,  Kryeministri 
Edi Rama, në ceremoninë e dorezimit 
të 60 respiratorëve, si donacion i 
NATO-s, zhviluar në  ambjentet e 
Ministrisë së Mbrotjes dhe Shtabit të 
Përgjithshëm të FA, ndërsa vlerësoi 
se “miqtë e mirë duken në ditë të 
vështira”.

Kryeministri shprehu mirënjohjen 
ndaj SHBA-së, që si gjithnjë dhe në 
këtë rast janë treguar të vëmendshme 
ndaj Shqipërisë. “Dua ta falënderoj në 
mungesë ambasadoren e SHBA-së, 
Kim, e cila ma dha e para lajmin për 
këtë mbështetje kaq të çmuar dhe kaq 
të nevojshme në këtë fazë përballjeje 
me një armik kaq të pamëshirshëm që 
i ka rënë ndesh jo vetëm shëndetit, 
por edhe mënyrës sonë të të jetuarit”, 
tha Rama. Rama bëri një retrospe-
ktivë të disa momenteve kur Shqipëria 
ka prekur nga afër mbështetjen me 
bazë materiale që duhet në përbal-
limin e kësaj sfide. “Por ndryshe 
nga momentet e tjera në të shkuarën, 
nuk është thjesht vetëm Shqipëria që 
ka nevojë për ndihmë, por të gjitha 
vendet. Vetë SHBA kaluan një mo-
ment të befasishëm kur kishin nevojë 
për ndihmë. Kishte momente kur 
SHBA, Franca, Britania e Madhe dhe 
plot fuqi të mëdha kishin mungesë 
maskash mbrojtëse, respiratorësh, 
medikamentesh adapte për të përbal-
luar të keqen në trupin e qindra mijëra 
njerëzve që krijuan një fluks të paparë 
në sistemet shëndetësore”, tha Rama. 
Kryeministri theksoi se “pavarësisht 
madhësisë dhe fuqisë së vendeve, të 
gjitha vendet gjenden në një anije dhe 
duhet të përballin dallgë vështirësish 
që godasin me të njëjtin intensitet 
kudo dhe ndërkohë solidariteti nuk 
ka munguar dhe as vëmendja për 
vende më të vogla. “60 respiratorët 
për të përballuar këtë dimër që do të 
jetë i vështirë sipas parashikimeve 
të ekspertëve, janë kuptimplotë jo 
vetëm në aspektin e gjestit, por edhe 
në aspektin e ndihmës konkrete në 
fuqizimin e sistemit. Nga sot edhe 
këta respiratorë do të jenë në vijën 
e zjarrit për të mbrojtur e shpëtuar 
jetë”, tha Rama.

Kryeministri vuri në dukje se 
“sa shumë po bëhet nga Forcat e 
Armatosura sot në të dyja planet, 
në mbështetjen e domosdoshme për 
bluzat e bardha, për sistemin e mbro-
jtjes së shëndetit dhe në pjesëmarrjen 
e domosdoshme në operacione të 
rëndësishme jashtë vendit, kudo ku 
Aleanca është përfshirë”.

“Ky është një tjetër moment i 
jetës sonë të përbashkët kur vlera dhe 
fuqia e FA-së del në pah me dinjitet 
dhe efikasitet të plotë. Këtu pas meje 
është pasqyra e një transformimi që 
vazhdon dhe është shprehja kuptim-
plotë e faktit se sot ndryshe nga dje, 
Shqipëria ka në dispozicion një trup 
të Emergjencave Civile të standardeve 
europiane, ku jo vetëm janë plotësuar 
nevojat materiale e logjistike, por 
ku sot shërben një trupë e cila është 
në lartësinë e imazhit, frymës, pro-
fesionalizmit të FA-së, si të tërë”, 
tha Rama.

Rama tha se “nuk e ka ditur dhe 
as menduar më parë, reputacionin 

Në ceremoninë e zhvilluar me 22 tetor 
2020, në  ambjentet e Ministrisë së 

Mbrotjes dhe Shtabit të Përgjithshëm 
të FA, për dorëzimin e 60 respiratorëve, si dona-
cion i NATO-ku morën pjesë Kryeministri Edi 

Rama, Minisrja e Shendetësië Ogerta Manastirliu, 
ushtarakë të lartë të FA, ministrja e Mbrojtjes, 

znj.Olta Xhaçka, ka falenderuar, përmes atasheve 
ushtarakë të gjithë aleatët, për këtë dhuratë, 60 
respiratorë të rinj, që është vërtet e rëndësishme 
për të gjithë qytetarët shqiptarë, në këtë kohë të 
vështirë që po kalojmë si pasojë e pandemisë së 

COVID-19.
“Është një dhuratë e rëndësishme, edhe për 

faktin se është prova e radhës, që shqiptarët nuk 
janë vetëm në përballimin e kësaj sfide me të cilën 
padiskutim po përballen të gjithë aleatët dhe tanimë 
e gjithë bota mbarë. Unë jam krenare që FA, tha 
ajo, të cilat tashmë janë përgjegjëse për garantimin 
jo thjesht të kufijve e rendit kushtetues, por edhe të 
sigurisë së qytetarëve nga kërcënimet që vijnë nga 
fatkeqësitë natyrore, ia kanë dalë që të ngrihen në 
lartësinë e detyrës që iu është besuar. Ia kanë dalë, 
sepse kemi punuar prej kohësh për të ndërtuar një 
FA profesioniste dhe moderne.

Ia kemi dalë sepse FA kanë sot djem, vajza, 
burra dhe gra të shkëlqyer që besojnë me pasion 
tek detyra e tyre. Ia kemi dalë sepse kemi pasur një 

mbështetje vërtet shumë të madhe nga kryeministri, 
nga qeveria dhe nga të gjitha institucionet. Por, 
padyshim, ia kemi dalë edhe sepse në çdo hap që 
kemi hedhur, në çdo sfidë që na është dashur të 
përballojmë, kemi pasur mbështetjen bujare të ale-
atëve tanë. Dua ta nënvizoj edhe një herë, që kur 
përballesh me një sfidë globale, që ka sfiduar vende 
nga më të fuqishmet dhe më të zhvilluara të botës, 
është jashtëzakonisht e rëndësishme ta dish që nuk 
je vetëm, që mund të mbështetesh tek bashkëpunimi 
dhe solidariteti i aleatëve të tu.

Besoj që këtu ka një mësim edhe për mënyrën sesi 
funksionojnë gjërat këtu, në vendin tonë, në shtëpinë 

tonë. Kjo është një luftë ku NATO sigurisht mund 
të ndihmojë, por NATO nuk mund ta fitojë këtë 
luftë për ne. Kjo është një luftë që ne mund dhe 
duhet ta fitojmë këtu në shtëpinë tonë, duke bërë 
disa sakrifica dhe duke duruar disa masa që janë 
armët e vetme, siç janë maskat apo nevoja për 
distancim social.  Ndaj dua t’i falënderoj edhe 
njëherë të gjithë vendet aleate për bujarinë dhe 
solidaritetin e treguar. Miku i mirë duket në 
ditë të vështira dhe viti i fundit, edhe pse një 
vit plot vështirësi, na ka treguar qartë se kush 
janë miqtë tanë të vërtetë dhe që nuk do të jemi 
asnjëherë vetëm”.

Xhaçka: FA garantojnë sigurinë e 
qytetarëve ndaj fatkeqësive natyrore

Të gjitha vendet gjenden në një anije dhe duhet të përballin dallgë 
vështirësish që godasin me të njëjtin intensitet kudo dhe ndërkohë 

solidariteti nuk ka munguar dhe as vëmendja për vende më të vogla

e jashtëzakonshëm që gëzojnë FA 
në gjirin e NATO-s për nga niveli i 
tyre profesional”. “Nuk e kam ditur 
dhe menduar që në rreshtin e gjatë 
të ushtrive shumë më të mëdha me 
eksperiencë të sofistikuar, njerëzit 
tanë vlerësohen si ekselentë në të 
gjitha nivelet. Nuk e kam ditur që 
në stërvitje apo simulime të bëra 
nga NATO, skuadrat tona mund të 
arrijnë deri në vendet e nderit në 
gara të jashtëzakonshme vështirësish 
ekstreme, siç ndodhi jo shumë kohë 

më parë. Nuk ka kënaqësi më të madhe 
se sa kur dëgjoj nga autoritetet më të 
larta të NATO-s apo gjeneralë me hije 
të rëndë në takime që i sjell rasti, fjalë 
admiruese për FA”, tha Rama.

Natyrisht, vijoi ai, “kjo rritje e pro-
fesionalizmit nuk do të ishte e mundur 
pa mbështetjen e aleatëve tanë në rritjen 
e kapaciteteve morale dhe profesionale 
të njerëzve tanë. Por pa diskutim kjo 
nuk do ishte e mundur nëse drejtuesit e 
lartë të ushtrisë sonë nuk do të ishin në 
lartësinë e detyrës”, tha Rama.

Në garnizonin e Zall-
Herrit u zhvillua ditën e 
hënë më 19 tetor 2020, 
ceremonia e marrjes së 

detyrës së komandantit të Batalionit 
II të Këmbësorisë të Forcës Tokësore 
(b2k), nënkolonel Dritan Muka. Në 
ceremoni ishin të pranishëm: ko-
mandanti i Forcës Tokësore gjeneral 
brigade Arben Kingji, përfaqësues 
nga Shtabi i Forcës Tokësore, të 
ftuar dhe pjesëtarë të Batalionit II të 
Këmbësorisë.

Aktiviteti filloi me fjalën përshën-
detëse të nënkolonel Nazmi Hoxha, 
ish-komandant i b2k. Në fjalën e tij, 
kolonel Hoxha fillimisht solli emocio-
net dhe vështirësitë e përjetuara gjatë 
kohës së drejtimit të këtij batalioni dhe 
sidomos gjatë tërmetit të 26 Nëntorit 
dhe periudhës së pandemisë. Nënkolo-
nel Hoxha, shprehu mirënjohjen e tij 
për të gjithë personelin që ai drejtoi, 
për sakrificën dhe mundin e tyre gjatë 
kohës që punuan së bashku.

Duke i uruar sukses komandantit 
të ri të b2k, nënkolonel Mukës, ai u 
shpreh i bindur se komandanti i ri në 
këtë detyrë, do të dijë t’i çojë më lart 
standartet e arritura.

Ndërkohë, nga ana e tij komandanti 
i sapoemëruar nënkolonel Dritan Muka, 
në fjalën e tij vlerësoi punën e bërë nga 
kolegët e tij parardhës në këtë detyrë, 
për krijimin e emrit të mirë të këtij bata-
lioni. Ai ndër të tjera theksoi: “Sfidat 
me të cilat ky batalion është përballur 
kanë qenë të panumërta dhe të gjitha 
këto sfida ky batalion i ka përballuar 
falë profesionalizmit dhe përkushtimit 
që kanë treguar drejtuesit dhe efektivët 
që kanë shërbyer dhe shërbejnë në këtë 
batalion.”

Ceremoninë e përshëndeti dhe 
komandanti i Forcës Tokësore gjeneral 
brigade Arben Kingji.

“Jemi këtu për të shënuar përfundi-
min me sukses të shërbimit në këtë de-
tyrë shumë të rëndësishme të nënkolonel 
Hoxhës, për t’i shprehur falenderimet 
dhe mirënjohjen tonë për punën e bërë, 
për rezultatet e arritura dhe kontributin 
e dhënë në krye të batalionit. Në për-
fundim të fjalës time, dua t’i uroj nga 
zemra efektivit të këtij batalioni, punë 
të mbarë dhe suksese në detyrat tuaja 
përkatëse.” – tha ai.

Pasi u lexua urdhëri i emërimit 
të komandantit të bb2k, u zhvillua 
ceremonia e dorëzimit të flamurit 
luftarak.

emërime në Forcat tokësore  

Nënkolonel Dritan Muka, komandant 
i Batalionit II të Këmbësorisë

Në Komandën e Forcës Detare u zhvillua më 19 
tetor 2020, ceremonia e emërimit të komandan-

tit të ri të Shërbimit Hidrogafik, kapiten i rangut III 
Emrush Bejdo. Në ceremoni morën pjesë drejtues të 
Shtabit të Forcës Detare dhe personeli i Shërbimit 
Hidrografik. Fillimisht komandanti i Forcës Detare, 
gjeneral brigade Ilir Xhebexhiu, vlerësoi karrierën 
dhe aftësitë profesionale të kapitenit të rangut III 
Bejdo dhe i uroi suksese në detyrën e re si drejtues 

i Shërbimit Hidrografik, një nga repartet me të 
rëndësishëm të Forcës Detare.

Në fund të ceremonisë kapiteni i rangut III 
Bejdo tha: “Emërimin në këtë detyrë e quaj nder 
dhe përgjegjësi, ndaj së bashku me efektivin e 
Shërbimit Hidrografik do punojmë për të mbajtur 
në gatishmëri optimale këtë sistem të rëndësishëm 
jo vetëm për Forcën Detare, por për gjithë përdo-
ruesit e detit.”

Kapiten i rangut iii Emrush Bejdo, komandanti i ri i Shërbimit hidrogafik
Në KomANDëN e FoRcëS DetARe  

Sfidat me të cilat ky batalion është përballur kanë qenë të panumërta 
të cilat janë përballuar me profesionalizëm dhe përkushtim

Në ambientet e Repartit 1050 u zhvillua me 
17 tetor 2020, Ceremonia e 22 - vjetorit 
të Krijimit të Batalionit të Forcave Spe-

ciale. Në këtë aktivitet, mori pjesë komandanti i 
Forcës Tokësore gjeneral brigade Arben Kingji, 
përfaqësues nga shtabi i Forcës Tokësore, ish - 
komandantë të bFS, komandantë repartesh të FT, 
si dhe ish - pjesëtarë të bFS. “Në 22-vjetorin e 
krijimit të forcave elitë të FA, dua të falenderoj të 
gjithë ushtarakët dhe komandatët që kontribuuan 
aq shumë në ngritjen e kësaj strukture që vazhdon 
të na nderojë kudo ku thirret për të shërbyer”, 
shkruan ministrja Xhacka në facebook..

Fjalën e hapjes në këtë ceremoni e mbajti 
komandanti i bFS, nënkolonel Ajet Jata, i cili pasi 
bëri një përmbledhje të rrugëtimit të bFS që prej 
themelimit të tij e deri në ditët tona, adresoi një 
falënderim të veçantë dhe mirënjohje për të gjithë 
efektivat e bFS dhe veçanërisht për drejtuesit e 
bFS, që kanë kontribuar ndër vite në këtë repart. 
Më tej nënkolonel Jata shprehu falënderime dhe 
mirënjohje të veçantë për aleatët tanë të NATO-s, 
për kontributin e tyre të çmuar për rritjen profe-

sionale të efektivëve të Forcave Speciale.
Komandanti i Forcës Tokësore gjeneral brigade 

Arben Kingji, në fjalën e tij përshëndetëse përgëzoi 
përkushtimin, profesionalizmin, ndjenjën e lartë të 
përgjegjësisë që kjo njësi ka treguar ndër vite duke 
përfaqësuar vlerat më të mira të FA, kauzës për të 
cilën ka shërbyer ndaj vendit, aleatëve dhe part-
nerëve tanë ndërkombëtarë. Gjeneral brigade Kingji 
ndër të tjera theksoi: “Kjo njësi nuk do të ishte këtu 
sot, pa ndihmën e partnerëve tanë strategjikë dhe 
në mënyrë të veçantë SHBA, të cilët kanë rritur 

dhe përmirësuar kapacitetet operacionale luftarake, 
falë mbështetjes me instruktorë të FS në fushën 
e trajnimit të shtabit dhe trupave para dislokimit 
në zonat e rrezikut, si dhe në operacionet direkte 
luftarake në Afganistan. Kanë kaluar 22 vite, por 
kemi dhe shumë rrugë për të bërë, për t’u rritur dhe 
zhvilluar, ndaj kam detyrimin t’ju flas si Komandant 
i FT, por edhe si ish - pjesëtar i kësaj njësie se ky 
batalion do të ketë mbështetjen time të pakursyer 
gjithashtu të Shtabit të Përgjithshëm dhe Ministrisë 
së Mbrojtjes.” 

Nënkolonel Dritan Muka, në 
fjalën e tij vlerësoi punën e bërë 
nga kolegët e tij parardhës në 
këtë detyrë, për krijimin e emrit 
të mirë të këtij batalioni. Ai ndër 
të tjera theksoi: “Sfidat me të 
cilat ky batalion është përballur 
kanë qenë të panumërta dhe të 
gjitha këto sfida ky batalion i ka 
përballuar falë profesionalizmit 
dhe përkushtimit që kanë treguar 
drejtuesit dhe efektivët që kanë 
shërbyer dhe shërbejnë në këtë 
batalion”.

në amBientet e rePartit 1050 

Batalioni i Forcave Speciale 
feston 22 vjetorin e krijimit 

Akademia West Point 
amerikane

Qendra e Personel Rekrutimit 
ka bërë publik, më 1 tetor 2020, 
në faqen e Web të Ministrisë së 
Mbrojtjes, praktikën apo kërkesën 
për aplikim nga e cila do të përzgjid-
hen 6 (gjashtë) kandidatë për çdo 
Akademi Ushtarake (Akademinë 
e Forcave Ajrore, Akademinë e 
Forcave Detare dhe Akademinë 
West Point) në Shtetet e Bashkuara të 
Amerikës, pra 18 gjithsejt, për vitet 
akademike 2021-2025.  Kandidatët 
e përzgjedhur do të jenë pjesë e 
seleksionimit të mëtejshëm nga vendi 
pritës. Afati kohor për dorëzimin e 
dokumentacionit pranë Qendrës së 
Personel Rekrutimit është deri në 6 
nëntor 2020. 

Kriteret e pranimit 
të kandidatëve: 
Të jetë shtetas shqiptar. Të mos 

jetë i dënuar nga gjykata për vepra 
penale. Të mos jetë në ndjekje 
penale. Të mos jetë në proces 
gjykimi penal nga gjykata. Të mos 
ketë probleme me deportimin. Të 
mos jetë përdorues i lëndëve narko-
tike dhe alkolit, për të cilat do të 
paraqesin testet e kryera. Të mos 
jetë person i dyshuar nga organet 
e zbatimit të ligjit për veprimtari 
të kundraligjshme apo kriminale. 
Të jetë në moshë jo më pak se 18 
vjeç dhe jo më shumë se 23 vjeç, 
në ditën e fillimit të vitit akademik 
(1 qershor 2021). Të ketë gjatësinë 
trupore jo më pak se 165 cm për 
meshkujt dhe jo më pak se 160 
për femrat. Të jetë shpallur fitues 
në përfundim të konkurimit. Të 
plotësojë kushtin e sigurisë. Të 
jetë vlerësuar i aftë nga ana fiziko-
shëndetësore nga Njësia Mjekësore 
Ushtarake, për të shërbyer në FA. 
Të ketë kryer arsimin parauni-
versitar brenda ose jashtë vendit, 
të njohur dhe ekuivalentuar nga 
Ministria e Arsimit dhe Sporteve 
të Republikës së Shqipërisë. Në 
momentin e aplikimit kandidati 
duhet të paraqesë dokumentat e 
përfundimit të arsimit. Kandidatët 
që janë duke ndjekur studimet e 
vitit të funditduhet të paraqesin një 
vërtetim mbi rezultatet e dy viteve 
të para dhe në përfundim të studi-
meve duhet të paraqesin diplomën 
dhe certifikatën e notave. Të ketë 
notën mesatare të arsimit parauni-
versitar, jo më pak se 7 (shtatë). 
Të mos jetë i martuar. Të mos 
jetë bartës i virusit HIV, Hepatit 
B dhe SST (Sëmundje Seksual-
isht të Transmetueshme), të mos 
ketë kaluar apo të vuajë ndërkohë 
nga sëmundje të tjera të zemrës, 
veshkave, hepatike, pulmonare, 
neuropsikiatrike, sistemit lokomo-
tor (sistemit kockor dhe lëvizjes). 
Të rezultojë kalues në testet fizike, 
shëndetësore, intelektuale, gjuhë-
sore ose trajnuese, që zhvillohet 
nga vendi pritës në Shqipëri ose 

për TOEFL, SAT ose ACT nëse ka. 
Raport mjekësor i aftë për të kryerjen 
e studimeve, të lëshuar nga mjeku i 
familjes i qendrës shëndetësore të vend-
banimit të kandidatit, i shoqëruar edhe 
me një raport shpjegues, ku deklarohet 
se kandidati është i shëndetshëm, nuk ka 
sëmundje kronike, infektive, të shëndetit 
mendor në anamnezën e tij personale 
dhe nuk është përdorues i lëndëve 
narkotike. Ekzaminimet mjekësore për 
agjentë infektiv (Hepatit B, Hepatit C, 
HIV/AIDS, Sifiliz), grupin e gjakut dhe 
lëndët narkotike, lëshuar nga Qendra 
Kombëtare e Transfuzionit të Gjakut 
dhe/ose bankat e gjakut apo drejtoritë e 
Shëndetit Publik në rrethet ku banojnë, 
si dhe testet për lëndët narkotike nga 
laboratorët e certifikuar nga Ministria 
e Shëndetësisë dhe mbrojtjes Sociale.. 
Formularët e vetëdeklarimit, të cilët 
plotësohen pranë Qendrës së Personel 
Rekrutimit në momentin e dorëzimit të 
dokumentacionit. 

Dokumentacioni që duhet të 
paraqesin kandidatët e kualifikuar 

në testimet e zhvilluara, brenda 10 
ditëve: 

Dëshmi penaliteti. Vërtetim nga 
gjykata. Vërtetim nga prokuroria. 
Vërtetim nga përmbarimi. Raportin 
mjekësor të lëshuar nga Komisioni 
Mjeko-Ligjor (KML) i Njësisë Mjekë-
sore Ushtarake. 

Datat e testimit: 
Do të zhvillohen katër testime në 

data të caktuara. Data e testimit për 
gjuhën e huaj (Anglisht) do të jenë 
09.11.2020. Data e  testimit fizik do të jetë 
09.11.2020, Data e  testimit intelektual do 
të jetë 10.11.2020. Kurse data e testimit 
psikologjik do të jetë 10.11.2020.

pranë akademive ushtarake jashtë 
vendit. Të zotërojnë gjuhën angleze 
në të lexuar, të shkruar e të folur 
dhe të sigurojnë mbi 75 pikë në 
testimin ALCPT. Ata duhet të jenë 
regjistruar për zhvillimin e testi-
meve online të TOEFL dhe SAT ose 
ACT, me datë testimi jo më vonë se 
data 5 dhjetor 2020. Kandidatët nuk 
mund të regjistrohen për ndjekjen e 
studimeve në institucionet arsimore 
ushtarake jashtë vendit, në rast se: 
a. Kanë kryer më parë të njëjtin 
nivel arsimor ushtarak brenda ose 
jashtë vendit. b. Kanë qenë kon-
tingjent i Forcave të Armatosura 
për ndjekjen e studimeve ushtarake 
brenda dhe jashtë vendit dhe nuk i 
kanë përfunduar studimet. Kandidati 
që nuk plotëson qoftë edhe një nga 
kriteret e përmendura më sipër, 
s’kualifikohet. 

Dokumentet për regjistrim: 
Kandidatët për regjistrim duhet të 

paraqesin pranë Zyrës së Pritjes të Qen-
drës së Personel Rekrutimit, Tiranë do-

kumentacionin e mëposhtëm: Kërkesë 
me shkrim për ndjekjen e studimeve 
ushtarake, ku të specifikohet institucioni 
arsimor dhe preferenca e degës për të 
cilën aplikohet. Formular me të dhënat 
personale sipas formatit të përcaktuar, 
Aneksi A. Fotokopje e noterizuar e 
dokumentit zyrtar (diplomës) që vërte-
ton përfundimin e arsimit përkatës së 
bashku me certifikatën dhe listën e 
notave. Fotokopje e kartës së identitetit.  
Fotografi për dokument (4x6), 2 (dy) 
copë. Fotokopje të pasaportës e vlef-
shme për jashtë shtetit. Dokument i cili 
vërteton se aplikanti është regjistruar 
për testimet që zhvillohen online për 
TOEFL dhe SAT ose ACT. Certifikatë 

Fillon aplikimi: 18 bursa studimi 
në tre akademi ushtarake në SHBA

Viti Akademik 2021 deri 2025 

Akademi Ushtarake në SHBA janë: Akademia e Forcave Ajrore, Akademia e Forcave 
Detare dhe Akademia West Point. Afati kohor për dorëzimin e dokumentacionit pranë 

Qendrës së Personel Rekrutimit është deri në 6 nëntor 2020

Akademia e Forcave Ajrore amerikane 

Akademia e Forcave Detare amerikane 

Komisari që s’pranonte 
“lepe, peqe”

Ilmi Qazimi emërohet komisar 
në shkollën e Përgatitjes të Kuadrit 
Rezervist në Zall-Herr. Ai vinte nga 
Skrapari. Kishte mbaruar, së bashku 
me mjaft oficerë të zbulimit, dhe pse 
ishte përgatitur për këmbësori, kursin 
e shërbimit të informacionit. Ilmiu 
kishte qëndruar për një kohë të gjatë 
në detashmentin e zbulimit. Ai ishte i 
përgatitur, kishte nivel dhe me horizont 
të gjërë si ushtarak, por edhe për çështje 
të tjera të aktivitetit shoqëror. Në 
natyrën e punës së tij, kishte përparësi 
leximin e librave historik, të romaneve, 
të poezive, por dhe të librit me karakter 
ushtarak. Një e veçantë e tij ishte se nga 
dëshira për të folur, debatonte për mjaft 
probleme të ushtrisë, edhe ndryshe, 
apo të vendit në tërësi. Dallohej për 
korrektesë në kryerjen e detyrës së tij, 
por kishte mjaft të zhvilluar kërkesën 
e llogarisë. Më oficerët e rinj, kishte 
marrëdhënie shumë të mira.

Në natyrën e tij të punës shquheshin 
marrëdhëniet me vartësit, dinte të 
mbante balancë. Ndërsa në të kundërt, 
Ilmiu nuk e kishte mirë me eprorët, 
sepse nuk kishte qejf të konformohej 
me çdo kërkesë të tyre dhe të ishte në 
mënyrë të panatyrshme “lepe, peqe”. 
Kishte sensin e të thënit të gjërave troç, 
ashtu siç ishin dhe si i mendonte ai vetë, 
pavarësisht se si i mendonin të tjerët. 
Me vonë, me një pjesë të oficerëve 
të Zall-Herrit, shkoi në Shkollën e 
Oficerëve Rezervistë në Vaun e Dejës 
në Shkodër. Ai kishte një mënyrë të 
veçantë të të shtruarit të problemeve 
dhe ndiqej me interes nga të pranishmit, 
në diskutime, në mbledhje apo në anal-
iza të punës. Ai dëgjohej me kujdes kur 
diskutonte dhe kur i shtronte problemet 
nisnin debate të zjarrta... Kishte një 
llogjikë të veçantë, gati të “llogaritur” 
me të mirat dhe të këqijat në çdo çështje 
që shtronte për diskutim. Për këto cilësi 
të tij shkruan dhe komisar Gani Elezi 
në librin e tij “Kur përgatiteshim për 
mbrojtje” për karakterin dhe punën 
shembullore të Ilmi Qazimit.

Arsimimi dhe 
shkollat ushtarake

Ilmi S. Qazimi ka lindur më 10 qer-
shor 1945, në Çepan të Skraparit. Me 
përfundimin e shkollës shtatëvjeçare në 
vendlindje, vijon të arsimohet pa ndër-
prerje në vitet 1959-1965 në Shkollën 
e Mesme Ushtarake “Skënderbej”, në 
Shkollën e Bashkuar të Oficerëve dhe 
të diplomohet e oficer këmbësor. Më 
tej ndoqi studimet në shkollën e diplo-
macisë, në Akademinë Ushtarake dhe 
në shkollën e Lartë të Partisë. Emërohet 
më punë në repartet ushtarake elitare të 
zbulimit me trupa në Ushtrinë Popul-
lore shqiptare.

Për një kohë të gjatë ka ushtruar 
detyrën e komisarit në shkollave ush-
tarake të Përgatitjes të Oficerëve 
Rezervistë për ushtrinë në Tiranë dhe 
në Shkodër. Me ndryshimin e sistemit 
ekonomiko-shoqëror, reforma ush-
tarake e vitit 1992 e nxorri në lirim 

parakohe. Filloi të kryej detyra nga më 
të ndryshmet si roje, shitës ambulant, 
specialist biblioteke etj. Ai tani është 
në pension që nga viti 2006. Ai nga 
martesa ka katër fëmijë dhe është bërë 
gjysh gjashtë herë. Zotëron gjuhën 
angleze me të folur dhe me 
shkrim, si dhe gjuhën ruse 
elementet bazë.

Veprimtaria letrare 
e vonë... deri në SHBA

Në veprimtarinë e tij letrare 
përfshihen publicistikë në 37 or-
gane të shtypit të të dy kohëve, 
përkthime nga gjuha angleze, 
poezi, pjesë humoristike, skica 
e tregime, artikuj monografike, 
kritikë letrare, pamflete, etj. 
Ka botuar librat me poezi: “I 
bukuri Çepan” në dy botime, 
“Mirëmbrëma Shqipëri”, “Ft-
esë në të verdhë”, “Tomorri në 
zemër”, “Dielli sheh ëndrra, 
Hëna pikturon” dhe në prozë 
librin monografik “Çepani”, 
monografitë “Kastriot Koçi - 
besniku fisnik” (me bashkautor 
Mehmet Dume), “Latif Fodul-
li”, “Qemal Isa Koxhaj”. Disa 
prej përjetimeve nga Toronto, 
në Kanada, i ka shkruar në 
librin “Çokollata në ashensor” 
në vitin 2019. Ka publikuar 
shkrime në shtypin shqiptar të 
pas viteve 2000, në Shtetet e 
Bashkuara të Amerikës, Kroaci 
e Suedi. Punon për të nxjerrë në 

qarkullim disa libra studimorë dhe artis-
tikë. Fabula është pasion i veçantë i tij.

...dhe detyra e shtëpisë

Së fundi Ilmi S. Qazimi vjen me 

librin me fabula “Bretkosa, akrepi, 
miu...”. Tashmë komisari vjen si 
fabulist në një vëllim ku përfshihen 
në libër kafshë, shpendë, insekte dhe 
bimë. Në libër përshkruhen pjesë 
të trupit të njeriut, që “flasin” dhe 
“grinden” me njera tjetrën. Ato flasin 
e grinden për të na zgjuar mendimin 
dhe për nisur debatin si dikur. Më tej 
në libër vijnë në gjuhën e Ezopit për-
ralla, gojëdhëna e ndodhi nga më të 
ndryshme. Fabulisti në faqet e fundit 
të fabulave ka dalë nga “pyllit” me 
kafshë e shpendë, dhe na ka dhënë 
fabula të një karakteri krejt tjetër, të 
gjitha interesante.

Dhe fabulat më të arrira në 
këtë libër mendoj se janë: fabula 
“Bleta dhe miu” ndjek një alegori, 
ku lexuesit i bie në sy një dukuri e 
tillë, ku autori nëpërmjet bletës dhe 
miut zbulon njeriun. Fabula të shpie 
tek të pabesët, të cilët tashmë nuk 
janë të paktë. Miu futet në koshere, 
mirëpo aty gjen gatishmërinë e 
bletëve të cilat e asgjësojnë në saj të 
vigjilencës.

Fabula “Bretkosa dhe akrepi” 
autori sjell plot mllef për shkak të 
plagëve të kohës, për shkak të këtyre 
plagëve që s’po gjejnë shërim, ai që 
bën mirë, gjen keq. Autori flet, por 
më shumë bërtet e godet. Njeriut të 
keq, bëji mirë sa të duash, përsëri 
ai të godet, të vret, kështu e pësoi 
dhe bretkosa nga akrepi, duke ka-
luar lumin, kur akrepi i thotë nuk rri 
dot pa pickuar se e kam në natyrë. 
Ndërsa në fabulën “Delja dhe cjapi”, 
autori ngacmon mburracakët, ata që pa 
punuar krekosen, në mes të ditës. Tërë 
vëmendjen autori e përqëndron tek 

cjapi kur delja i thotë që 
brirë të mos kesh, sepse 
cjapi çdo gjë e zgjidh me 
forcë, me anët e brirëve 
duke goditur. Në fabulën 
“Korbi dhe breshka” 
autori godet me forcë 
njerëzit llafezanë që nuk 
shikojnë punën e tyre 
por tallen me punën e të 
tjerëve, me mundin dhe 
djersën e tyre. Nëpërmjet 
përgjigjes së breshkës 
që ju thotë mos shikon 
si unë lëviz, godet një 
plagë të shoqërisë, e cila 
në vend të punës dhe të 
ndryshimit të gjërave 
për mirë, merren me 
prishje dhe me llafe të 
pafundme. Kjo është 
një plagë e shoqërisë 
shqiptare sot.

Në fabulën “Sita dhe 
shosha” një gjetje orgji-
nale, ku si sita dhe shosha 
si përroi me lumin, flet 
për një plagë të madhe 
shoqërore, ku njerëz të 
pangopur nga pasuria 
dhe lakmia shikojnë si 
pasurojnë njeri-tjetrin 
dhe luftojnë e luftojnë 

duke u zënë me njeri tjetrin për pasuri. 
Fabula “Rrëfen gjarpri” nëpërmjet 
dredhisë, kafshimit dhe helmimit të 
gjarprit, autori e vendos njëlloj tërësisht 
si me njeriun. E veçanta e fabulës është 
se gjarpri lëkurën e ndërron një herë në 
vit, ndërsa ca njerëz e ndërrojnë lëkurën 
çdo ditë.

Në fabulën “Monologu i ujkut” 
tregon se nofkën “egërsirë” thotë ujku, 
ma ka vendosur njeriu, pasi nëpërmjet 
kësaj fytyrën e tij deshi të mbulonte. 
Më tej monologu vazhdon se njeriu 
nuk mundi të vlerësonte dhe kafshët e 
tjera, se veç kjo e mbulonte, mjafton që 
ujku bën kërdinë... Këtu mbaroi detyra 
e shtëpisë, pasi në librin që më dhuroi 
fabulisti Ilmi S. Qazmi më kërkonte 
shtatë fabulat më të arrira, këto sipas 
gjykimit tim janë më të mirat.

Mesazhet që na jep fibula

Qesh e ngjesh, humor dhe tinguj 
dhimbje. Autori si detyrë nëpërmjet 
fabulave na argëton, por dhe na bën të 
qeshim. Ai nëpërmjet tyre ka arritur që 
lexuesin ta çojë në mendime, në debate, 
në gjykime për kohën, ai e trishton, 
por dhe e revolton lexuesin. Nëpërmjet 
revoltës ai kërkon të ngremë zërin për 
mjaft probleme të shoqërisë së sotme. 
Në mjaft fabula autori i ka në katër 
vargje, por që jep shumë mendime dhe 
ide për shoqërinë.

Shkrimtari Ilmi Qazimi na paraqitet 
një krijues me inteligjencë në fabula. Ai 
si një njeri i vëmendshëm ndaj çështjeve 
të vogla, detajeve të shoqërisë vazhdon 
të qëmtojë fenomene dhe ndodhi të 
njeriut, por të përcjella tek kafshët dhe 
insektet. Ai e ka jetuar dhe vazhdon ta 
jetojë kohën, duke i përfshirë në libër 
atë që e shqetëson qytetarin e thjeshtë. 
Kështu ish ushtaraku futet në detaje 
të thjeshta, por që marrin vlera kur i 
analizon dhe i diskuton gjerësisht.

Nëpërmjet fabulave dhe tregimeve 
të shkurtër kupton se autori na ka 
zbritur në terrenin konkret të shoqërisë 
shqiptare. Lexuesit i mbetet vetëm 
që nëpërmjet emrave të kafshëve, të 
dali në emra konkret të njerëzve. Në 
shumicën e fabulave ka fjalë që ironi-
zojnë dhe ironira që flasin me gjuhën 
e kafshëve.

Autori është shpreheur me gjuhë të 
thjeshtë dhe me figura, duke u bërë 
kështu të flasë me një gjuhë popul-
lore, ai ironizon ata njerëz që janë 
në detyra të ndryshme të caktuar nga 
shoqëria, por që synojnë e orvaten të 
përfitojnë nga taksat e popullit, duke 
u bërë të pangopur, e duke u përf-
shirë në shumë borde e komisione të 
ndryshme. Autori në fabula na nxjerr 
se kafshët kuptohen me njëra-tjetrën, 
ndryshe ndodh me njerëzit, flasin por 
nuk mirren vesh. Kjo dukuri vazhdon 
gjatë gjithë librit me fabula. Në çdo 
fabul, nga jeta e përditshme mund të 
gjesh në mënyrë konkrete njeriun e 
ditëve të sotme. Nëpërmjet këtij libri 
të ri Ilmi Qazimi na paraqitet jo vetëm 
fabulis, por edhe një qytetar shoqëror.

Ilmi Qazimi, komisari 
i debateve dhe fabulist

Autorë ushtarakë-Në kuadrin e muajit të letërsisë

Në kuadrin e Projek-
tit Tematik “TO BE 
READY”-“The flOod 
and Big firE foREst, 

prediction, forecAst anD emergencY 
management- 355”, me bashkëfinan-
cim nga BE nën IPA, Programi “Inter-
reg IPA CBC Itali-Shqipëri-Mali i Zi 
2014/2020”, me vlerë 5 milionë euro, 
Ministria e Mbrojtjes fton kandidatët 
e interesuar për të aplikuar për pozi-
cionin e punës si vijon:

Menaxher komunikimi për zba-
timin projektit tematik “TO BE 
READY”-“The flOod and Big firE 
foREst, prediction, forecAst anD 
emergencY management-355”, bash-
këfinancim nga BE nën IPA, Programi 
“Interreg IPA CBC Itali–Shqipëri–
Mali i Zi 2014/2020”.

Pozicioni i punës: menaxher ko-
munikimi. 

Reparti/Institucioni: Ministrinë 
e Mbrojtjes. Vendi: Tiranë. Mënyra 
e aplikimit: me dosje dhe intervistë. 
Lloji i kontratës së punës: për një 
kohëzgjatje të përcaktuar.  Data e mb-
ylljes së aplikimit: kandidatët e intere-
suar duhet t’i dorëzojnë dokumentet e 
aplikimit me postë ose drejtpërdrejtë 
deri më datë 24.10.2020, ora 16.00, 
në adresën: Ministria e Mbrojtjes, Rr. 
Dibrës, 1001, Tiranë, Shqipëri, me 
subjekt: Aplikim për pozicionin Me-
naxher Komunikimi, i Projektit Tema-

Shpallet vend i lirë pune, 
menaxher komunikimi

Projekti Tematik “TO BE READY”-bashkëfinancim nga BE

Kandidatët e interesuar duhet t’i dorëzojnë dokumentet e aplikimit 
me postë ose drejtpërdrejtë deri më datë 24.10.2020, ora 16.00

Në kuadr in  e  Pro j ek -
t i t  Temat ik  “TO BE 
READY”-“The f lOod 

and Big firE foREst, predic-
tion, forecAst anD emergencY 
management-355”, me bashkë-
financim nga BE nën IPA, Pro-
grami “Interreg IPA CBC Itali 
- Shqipëri-Mali i Zi 2014/2020”, 
me vlerë 5 milionë ero, Minis-
tria e Mbrojtjes fton kandidatët 
e interesuar për të aplikuar për 
pozicionin e punës si  vi jon: 
Financier për zbatimin rojektit 
t ema t ik  “TO BE READY”- 
“The flOod and Big firE foR-
Est, prediction, forecAst anD 
emergencY management-355”, 
bashkëf inancim nga BE nën 
IPA, Programi “Interreg IPA 
CBC Itali–Shqipëri–Mali i Zi 
2014/2020”. 

Pozicioni i punës: 
financier projekti
Reparti/Insti tucioni: Min-

i s t r inë  e  Mbro j t j e s ,  Vend i : 
Tiranë. Mënyra e apl ikimit: 
me dosje dhe intervistë. Lloji 
i kontratës së punës: për një 
kohëzgjat je të caktuar. Data 
e mbylljes së aplikimit: kan-
didatët e interesuar duhet t’i 
dorëzojnë dokumentet e apli-
kimit me postë ose drejtpërdrejtë 
deri më datë 24/10/2020, ora 
16.00, në adresën: Ministria 

tik “TO BE READY”-“The flOod and 
Big firE foREst, prediction, forecAst 
anD emergencY management -355”, 

INTERREG IPA CBC Itali-Shqipëri-
Mali i Zi. Ministria e Mbrojtjes, 5 ditë 
mbas mbylljes së afatit të dorëzimit 

të dokumenteve nga kandidatët do të 
shpallë në faqen zyrtare të Ministrisë 
së Mbrojtjes listën e kandidatëve që 

plotësojnë kushtet dhe kriteret e veçanta 
të pozicionit, si dhe vendin dhe orën e 
zhvillimit të intervistës. Intervista do 
të zhvillohet në mjediset e Ministrisë 
së Mbrojtjes. 

Menaxheri i komunikimit eshte 
pergjegjes per mbikqyrjen e te gjitha 
komunikimeve te brendeshme dhe te 
jashtme te projektit, duke siguruar qe 
mesaxhi i projektit te jete i qendrueshem 
dhe terheqes. Ai do te punoje per te 
nxitur imazhin e projektit permes me-
sazheve dhe strategjive te qendrueshme, 
si dhe mbeshtetjen e Ministrise se 
Mbrojtjes ne drejtim te synimve te 
komunikimit. Duhet te bashkepunoje 
ngushtesisht me menaxherin e projek-
tit, Agjensine Kombetare te Mbrojtjes 
Civile ne Ministrine e Mbrojtjes dhe 
partneret e projektit per te siguruar nje 
paraqitje dhe prezantim efikas te ecurise 
te projektit.  Për më shumë ju lutem 
shkarkoni filen pdf. Në web e Ministrisë 
së Mbrojtjes, “Njoftime”.

Projekti tematik “to Be readY”-BashkëFinancim nga Be

Shpallet vend i lirë pune për financier
Kandidatët e interesuar duhet t’i dorëzojnë dokumentet e aplikimit 

me postë ose drejtpërdrejtë deri më datë 24.10.2020, ora 16.00

e Mbrojtjes, Rr. Dibrës, 1001, 
Tiranë, Shqipëri,  me subjekt: 
Aplikim për pozicionin Finan-
cier Projekti, i Projektit Tematik 
“TO BE READY”- “The flOod 
and Big firE foREst, prediction, 
forecAst anD emergencY manage-

ment- 355”, INTERREG IPA CBC 
Itali-Shqipëri-Mali i Zi. Ministria 
e Mbrojtjes, 5 ditë mbas mbylljes 
së afatit të dorëzimit të dokument-
eve nga kandidatët do të shpallë 
në faqen zyrtare të Ministrisë së 
Mbrojtjes listën e kandidatëve që 

plotësojnë kushtet dhe kriteret 
e veçanta të pozicionit, si dhe 
vendin dhe orën e zhvillimit të 
intervistës. Intervista do të zhvil-
lohet në mjediset e Ministrisë së 
Mbrojtjes. Financieri i prpojekltit 
eshte pergjegjes per mbajtjen e 

kontabilitetit te projektit, per-
gatitjen e raporteve financiare, 
raportimin ne sistemin eMS dhe me-
nazhimnin e brendeshem te fondeve. 
Për më shumë ju lutem shkarkoni 
filen pdf. Në web e Ministrisë së 
Mbrojtjes, “Njoftime”.

Sekretari i Përgjithshëm i 
NATO-s Jens Stoltenberg për-
caktoi çështjet që ministrat e 
Mbrojtjes aleate do të adresoj-

në gjatë takimit të virtual në 22 dhe 
23 tetor 2020. Stoltenberg informoi  
në një konferencë për shtyp, online 
më 21 tetor 2020 se ministeriali ka në 
agjendë e tij diskutimin e progresit në 
ndarjen më të drejtë të barrës, duke 
forcuar parandalimin dhe mbrojtjen 
e Aleancës në të gjitha fushat, duke 
rritur qëndrueshmërinë e shoqërive 
aleate; dhe misionet e NATO-s në 
Afganistan dhe Irak.

Çështjet dhe adresimi: 

“Ministrat e Mbrojtjes së NATO-s 
do të takohen për të adresuar çështje 
kryesore për Aleancën tone”, tha 
Jens Stoltenberg. “Forcimi i paran-
dalimit dhe mbrojtjes sonë; Rritja e 
qëndrueshmërisë së shoqërive tona; 
Ndarja më e drejtë e barrës; Dhe mi-
sionet tona në Afganistan dhe Irak.

Pandemia COVID-19 vazhdon të 
na sfidojë të gjithëve. Ushtarakët tanë 
vazhdojnë të luajnë një rol vendimtar 
në mbështetjen e përpjekjeve civile. 
Dhe Aleatët po ndihmojnë njëri-tjetrin. 
Vendosja e spitaleve në terren dhe 
transportimi i pacientëve. Dhe këtë 
muaj, Shqipëria, Mali i Zi dhe Maqe-
donia e Veriut po marrin mbështetje 
nga rezervat e reja të NATO-s.
bCOVID-19 nuk ka bërë që sfidat e 
tjera të zhduken. Pra, mbetet jetësore 
të investojmë në mbrojtjen tonë. Në 
këtë ministerial, ne do të diskutojmë 
progresin tonë drejt ndarjes më të 
drejtë të barrës. Sot, ne po botojmë 
vlerësimet e shpenzimeve të mbrojtjes 
për vitin 2020. Ato tregojnë se ky 
vit do të jetë viti i gjashtë radhazi i 
rritjes së shpenzimeve të mbrojtjes nga 
aleatët evropianë dhe Kanadaja, me një 
rritje reale prej 4.3%. Ne presim që 
kjo tendencë të vazhdojë.

Aleatët gjithashtu po investojnë 
më shumë në aftësitë kryesore dhe 
vazhdojnë të kontribuojnë në misionet 
dhe operacionet tona. Ne gjithashtu do 
të adresojmë fuqizimin e forcimit të 
NATO-s dhe qëndrimin e mbrojtjes, 
përfshirë përgjigjen tonë ndaj sfidës 

raketore ruse, e cila po rritet në shkallë 
dhe kompleksitet. Aleatët tashmë kanë 
rënë dakord për një paketë të ekuilibruar 
të masave politike dhe ushtarake. Po 
punohet për të përmirësuar mbrojtjen 
tonë ajrore dhe raketore, për të forcuar 
aftësitë tona konvencionale, të sigurohe-
mi që pengesa jonë bërthamore mbetet e 
sigurt, e mbrojtur dhe efektive. 

Aleatët e NATO-s mbeten të 
përkushtuar për kontrollin dhe çarma-
timin e armëve. Ne kemi një histori 
të gjatë mbi çarmatimin bërthamor. 
Ne kemi zvogëluar numrin e armëve 
bërthamore të NATO-s në Evropë me 
më shumë se 90 përqind gjatë 30 viteve 
të fundit. Ajo që është tani në rrezik 
është e ardhmja e marrëveshjes së re 
STAR, e cila skadon në fillim të vitit të 
ardhshëm. Aleatët mbështesin shtrirjen 

e Fillimit të Ri nga Shtetet e Bashkuara 
dhe Rusia. Dhe unë e mirëpres përpa-
rimin në lidhje me këtë çështje ditët e 
fundit. Sepse ne nuk duhet ta gjejmë 
veten në një situatë ku nuk kemi asnjë 
traktat që rregullon numrin e armëve 
bërthamore. 

NATO vazhdon të përshtatet në të 
gjitha fushat. Përfshirë në hapësirë, 
e cila po bëhet më e mbushur me 
njerëz dhe konkurruese çdo vit. Disa 
kombe - përfshirë Rusinë dhe Kinën 
- po zhvillojnë sisteme të cilat mund 
të verbojnë, çaktivizojnë ose rrëzojnë 
satelitët. Hapësira është thelbësore për 
aftësinë tonë për të lundruar, komuni-
kuar dhe zbuluar lëshimet e raketave 
dhe  komunikimet satelitore të shpejta, 
efektive dhe të sigurta janë jetike për 
trupat tona.  Unë pres që ministrat të 

Një Qendër e re Hapësinore e 
NATO-s në Ramstein, Gjermani

Sekretari i Përgjithshëm i NATO-s Jens Stoltenberg

Ky vit do të jetë viti i gjashtë radhazi i rritjes së shpenzimeve të mbrojtjes
nga aleatët evropianë dhe Kanadaja, me një rritje reale prej 4.3%

Sekretari i Përgjithshëm i 
NATO-s vizitoi bazën ajrore 
Hollandeze që pret stërvitjen e 

parandalimit bërthamor të NATO-s. 
Sekretari i Përgjithshëm Jens Stol-
tenberg ndoqi stërvitjen vjetore 
bërthamore të NATO-s në bazën 
ajrore Volkel në Hollandë në 16 tetor 
2020 së bashku me ministren hol-
landeze të Mbrojtjes Ank Bijleveld si 
dhe komandantin më të lartë ushtarak 
të NATO-s, gjeneral Tod Wolters.

“Ky ushtrim është një provë 
e rëndësishme për parandalimin 
bërthamor të Aleancës”, tha Sekretari 
i Përgjithshëm. “Isshtë një ushtrim 
rutinë, mbrojtës dhe nuk drejtohet 
kundër asnjë vendi. Qëllimi i paran-
dalimit bërthamor të NATO-s nuk 
është të provokojë një konflikt por të 

ruajë paqen, të parandalojë agresionin 
dhe të parandalojë detyrimin. Në një 
botë gjithnjë e më të pasigurt, forcat 
tona bërthamore vazhdojnë të luajnë 
një rol të rëndësishëm në mbrojtjen tonë 
kolektive,”, shtoi ai.

Ky ushtrim është planifikuar prej 
kohësh dhe nuk është i lidhur me ndonjë 
ngjarje aktuale në botë. Me pjesëmar-
rjen e më shumë se 50 avionëve nga e 
gjithë aleanca, stërvitja organizohet nga 
një vend tjetër i NATO-s çdo vit. Këtë 
vit, fluturimet trajnuese po zhvillohen 
mbi pjesë të Evropës perëndimore dhe 
Detit të Veriut. Avionët e përfshirë 
në stërvitje nuk mbajnë municion  
luftarak.

Në bazën ajrore Volkel, Z. Stolten-
berg foli me ekuipazhet dhe u informua 
për skenarin e stërvitjes nga koman-

danti i bazës. Ai gjithashtu shkëmbeu 
mendime me ministren e Mbrojtjes 
Bijleveld mbi rëndësinë e parandalimit 
bërthamor të NATO-s, duke theksuar 
se në një kohë të sfidave të sigurisë në 
zhvillim, është thelbësore që Aleanca 
të mbetet e mbrojtur nga spektri i plotë 
i aftësive dhe të promovojë transpar-
encën mbi aktivitetet e NATO-s për 
të zvogëluar rreziqet e keqkuptimeve.  
“Ushtrimi i sotëm tregon se Aleatët 
janë të vendosur të sigurojnë që paran-
dalimi bërthamor i NATO-s të mbetet 
i mbrojtur, i sigurt dhe efektiv,” tha 
Sekretari i Përgjithshëm. Në të njëjtën 
kohë, ai shtoi, “NATO aspiron një botë 
pa armë bërthamore. Që nga fundi i 
Luftës së Ftohtë, NATO ka ulur numrin 
e armëve bërthamore në Evropë me 
rreth 90%. ”

NATO ka ulur numrin e 
armëve bërthamore në Evropë 

Duke folur në një dialog online mbi të ardhmen e Grave, Paqes dhe Sigurisë në 
NATO më 15 tetor 2020, Sekretari i Përgjithshëm i NATO-s Jens Stoltenberg 

theksoi se përparimi i mëtejshëm i barazisë gjinore ishte një përparësi për NATO-n 
në horizontin e 2030: “Ju keni angazhimin tim personal për të siguruar udhëheqjen 
dhe mbështetjen e nevojshme”, tha ai. “Fjala është për ta bërë Aleancën tonë të 
fortë edhe më të fuqishme”.

Ngjarja ishte pjesë e veprimtarive të NATO-s për të shënuar 20 vjetorin e mira-
timit të Rezolutës 1325 të Këshillit të Sigurimit të Kombeve të Bashkuara mbi Gratë, 
Paqen dhe Sigurinë, e cila përfshiu një takim të Këshillit të Atlantikut të Veriut në 
14 tetor gjatë të cilit Ambasadorët diskutuan se si NATO është përshtatur në dritën 
e agjendës së Grave, Paqes dhe Sigurisë. Rezoluta 1325 “ndryshoi temën në lidhje 
me sigurinë”, tha Sekretari i Përgjithshëm. “Dhe kjo ndryshoi NATO-n.”

Sot, perspektivat gjinore janë integruar plotësisht në të gjitha ato që bën NATO, 
nga politika dhe planifikimi, trajnimi dhe edukimi, te misionet dhe operacionet. 
NATO po krijon gjithashtu një mjedis më gjithëpërfshirës përmes rritjes së pjesë-
marrjes së grave në të gjitha nivelet dhe mënyrave më pak gjinore të punës dhe ka 
adoptuar një qasje të tolerancës zero ndaj shfrytëzimit dhe abuzimit seksual.

Duke parë përpara, Sekretari i Përgjithshëm këmbënguli në rëndësinë e të 
kuptuarit “se sfidat me të cilat përballemi dhe përgjigjet tona ndaj tyre,  mund të 
ndikojnë ndryshe tek gratë dhe burrat”. Duke marrë parasysh të gjitha perspektivat  
marrja e vendimetve më të mira, tha ai, e bëri Aleancën më efektive. Ai gjithashtu 
nxiti “të gjithë Aleatët të rekrutojnë më shumë gra në ushtrinë e tyre”. Diversiteti në 
Forcat e  Armatosura, i bëjnë më të forta Forcat e Armatosura, vuri në dukje ai.

Dialogu dixhital mbi të ardhmen e Grave, Paqes dhe Sigurisë bashkoi më 
shumë se 450 pjesëmarrës. Clare Hutchinson, Përfaqësuesja Speciale e Sekretarit 
të Përgjithshëm të NATO-s për Gratë, Paqen dhe Sigurinë, Radmila Šekerinska, 
ministrja e Mbrojtjes e Republikës së Maqedonisë së Veriut, ambasadorja Melanne 
Verveer, Instituti Georgetown për Gratë, Paqen dhe Sigurinë, Dr. Robert C. Egnell, 
Universiteti  suedez i Mbrojtjes, Kristina Lunz, Qendra për Politikën e Jashtme 
Feministe, gjithashtu mori pjesë në këtë ngjarje.

gratë, Paqja dhe siguria 

NATO: Forca është te 
larmia gjinore dhe barazia

bien dakord të krijojnë një Qendër të re 
Hapësinore të NATO-s në Komandën 
Ajrore Aleate në Ramstein, Gjermani. 
Kjo do të jetë një pikë qendrore për të 
mbështetur misionet e NATO-s me ko-
munikime dhe imazhe satelitore; ndajnë 
informacione në lidhje me kërcënimet 
e mundshme ndaj satelitëve; dhe të 
koordinojmë aktivitetet tona në këtë 
fushë thelbësore.  Qëllimi ynë nuk është 
të militarizojmë hapësirën. Por për të 
rritur ndërgjegjësimin e NATO-s për 
sfidat në hapësirë, dhe aftësinë tonë për 
t’u marrë me to. Elasticiteti i shoqërive 
tona do të jetë gjithashtu në axhendën 
tonë. Sepse kjo mbështet aftësinë tonë 
për të mbrojtur veten. Ne tashmë kemi 
azhurnuar kërkesat bazë të NATO-s për 
rezistencën kombëtare, përfshirë në 
5G dhe telekomunikacion, kërcënime 
kibernetike, sigurinë e zinxhirëve të 
furnizimit dhe pasojat e pronësisë 
dhe kontrollit të huaj. Por ne duhet 
të bëjmë më shumë. Sepse ushtarakët 
tanë mbështeten në infrastrukturën 
civile, shërbimet dhe burimet dhe ne 
nuk mund të kemi ushtri të forta pa 
shoqëri të forta. Ministrat do të marrin 
një raport që vlerëson dobësitë në të 
gjithë Aleancën, për shembull në zona 
të tilla si aksesi në infrastrukturën civile 
për forcat tona ushtarake në krizë ose 

konflikt. Dhe ata do të diskutojnë se si 
ne mund ta forcojmë premtimin tonë 
të rezistencës kur liderët e NATO-s 
takohen vitin e ardhshëm.

Të premten, ne do të përqendro-
hemi në misionet tona trajnuese. Në Af-
ganistan, NATO ka rreth 12,000 trupa 
në misionin më të madh të Aleancës. 
Si pjesë e procesit të paqes, ne kemi 
rregulluar praninë tonë. Çdo rregul-
lim i mëtejshëm mbetet i bazuar në 
kushte. Talibanët duhet të respektojnë 
zotimet e tyre, ulin ndjeshëm nivelet 
e dhunës dhe  të hapin rrugën për një 
armëpushim. Ata duhet të prishin të 
gjitha lidhjet me Al-Kaidën dhe grupet 
e tjera terroriste ndërkombëtare. Dhe 
ata duhet të negociojnë me mirëbesim. 
Bisedimet në Doha ofrojnë shansin më 
të mirë për paqe në një brez. Ata duhet 
të ruajnë fitimet e bëra me një çmim 
kaq të lartë gjatë dy dekadave të fundit, 
përfshirë për gratë dhe vajzat.

NATO mbetet e përkushtuar në 
sigurinë afatgjatë të Afganistanit. Dhe 
vetëm këtë javë, Aleatët dhe partnerët 
e NATO-s rinovuan angazhimin e tyre 
për të siguruar mbështetje financiare 
për forcat Afgane deri në vitin 2024. Në 
Irak, situata e sigurisë mbetet sfiduese.  
NATO qëndron me Irakun në luftën 
kundër terrorizmit ndërkombëtar”.

Më 19 tetor 2020, aleatët 
dhe partnerët e NATO-s 
u takuan në takimin ple-
nar të Bordit të Fondit 

të Mirëbesimit të Ushtrisë Kombëtare 
Afgane. Ata shqyrtuan zbatimin e 
kontributeve të tyre financiare në 
mbështetje të forcave afgane të sig-
urisë, diskutuan kontributet për 2021 
dhe përsëritën angazhimin e tyre për 
të siguruar mbështetje financiare për 
forcat afgane të sigurisë deri në vitin 
2024. “Angazhimet e sotme ndih-
mojnë në mbështetjen e besimit se 
mbështetja jonë financiare për forcat 
afgane të sigurisë do të vazhdojë të 
jetë e fortë pas vitit 2020. Mbështetja 
e financimit ndërkombëtar për forcat 
afgane është një shtyllë kryesore e 
angazhimit tonë për sigurinë afgane. 
Që nga 5 tetori 2020, kontributet 
totale kumulative të bëra në Fondin 
e Mirëbesimit që nga themelimi i 
tij arrijnë në mbi 3,2 miliardë dol-
larë amerikanë”, theksoi Sekretari i 

Fondi i mirëBesimit i ushtrisë komBëtare aFgane

Kontribut financiar në 
mbështetje të forcave afgane 

Aleatët dhe partnerët e NATO-s riafirmojnë angazhimin e tyre të 
mbështetjes financiare për forcat e qëndrueshme të sigurisë afgane

Përgjithshëm i NATO-s.
Fondi i Mirëbesimit i Ushtrisë 

Kombëtare Afgane të drejtuar nga 
NATO u krijua në 2007. Ai ka luajtur 
një rol jetësor për të rritur efektivite-
tin dhe qëndrueshmërinë e forcave 
afgane të sigurisë duke financuar 
aktivitete duke filluar nga instalimi 
i pajisjeve të dhuruara deri te trajni-
mi, kurset e shkrim-leximit, arsimi 
profesional ushtarak, dhe ngritjen e 
kapaciteteve. Fondi i Mirëbesimit 
është i hapur për kontribute nga 

komuniteti i gjerë ndërkombëtar. 
Eshtë një nga tre rrymat e finan-
cimit të përdorura nga bashkësia 
ndërkombëtare për të kanalizuar 
mbështetjen e saj financiare për 
forcat e sigurisë dhe institucionet e 
Afganistanit. Dy të tjerët janë Fondi 
i Mirëbesimit i Ligjit dhe Rendit 
për Afganistanin (LOTFA), admin-
istruar nga Programi i Kombeve të 
Bashkuara për Zhvillim dhe Fondi i 
Forcave të Sigurisë të Afganistanit të 
Shteteve të Bashkuara (ASFF).

Kryetari i Komitetit Ushtarak të NATO-s Shefi i 
Ajrit Marshall Sir Stuart Peach vizitoi Zvicrën në 
13 dhe 14 tetor 2020. Gjatë vizitës, ai u takua me 

Shefin e Forcave të Armatosura Zvicerane, gjenerallejtnant 
Thomas Süssli, vizitoi laboratorin Spiez, Institutin Federal 
Zviceran për NBC-Protection, dhe Qendrën Operative të 
Forcave Ajrore në Dübendorf. Shefi i Ajrit Marshal Peach 
u takua gjithashtu me Presidentin e Komitetit Ndërkombëtar 
të Kryqit të Kuq, H.E. Ambasadorin Peter Maurer.

Udhëtimi i Shefit Ajror Marshal Peach filloi me një 
vizitë në Komitetin Ndërkombëtar të Kryqit të Kuq (ICRC) 
ku ai u takua me Presidentin e tij. Kryetari theksoi punën 
e rëndësishme dhe jetike që organizata po bën në të gjithë 
botën, por veçanërisht, në zonat e konflikteve të armatosura 
në vazhdim. “NATO dhe ICRC ndajnë të njëjtat vlera - liria, 
respektimi i të drejtave të njeriut dhe sundimi i ligjit. Kjo 
është baza e bashkëpunimit tonë. Ne gjithashtu vazhdojmë të 
përfitojmë nga përvoja e gjerë e ICRC përmes pjesëmarrjes 
së tyre në ushtrime dhe trajnime të NATO-s “, shtoi ai.

Më vonë Shefi i Ajrit Marshall Peach u takua me Shefin e 
Forcave të Armatosura Zvicerane gjeneral Thomas Süssli për 
të diskutuar mjedisin aktual të sigurisë, përgjigjen e Forcave 
të Armatosura ndaj pandemisë në vazhdim, COVID-19, si 
dhe mënyrën e rritjes së bashkëpunimit midis NATO-s dhe 
Zvicrës. Kryetari përgëzoi Shefin e Mbrojtjes për kontributet 
e Zvicrës në NATO. “Ne jemi jashtëzakonisht mirënjohës 
Zvicrës për të qenë një nga partnerët më të besueshëm të 

NATO-s. Kombi juaj siguron trupa për misionin tonë në Kosovë 
dhe deri javën e kaluar roli i Zëvendës Komandantit u mbajt 
nga gjeneralbrigade Laurent Michaud nga Forcat e Armatosura 
Zvicerane. Kontributet tuaja janë thelbësore për të rritur paqen 
dhe sigurinë në rajonet tona të përbashkëta dhe më gjerë “, 
theksoi Shefi i Ajrit.

Më 14 tetor, programi filloi me një vizitë në Laboratorin 
Spiez, Instituti Federal Zviceran për Mbrojtjen e NBC, i cili 
siguron mbështetje në lidhje me kontrollin e armëve, masat e 
mbrojtjes, shëndetin dhe menaxhimin e incidenteve për organi-
zatat ndërkombëtare, autoritetet dhe popullatën e përgjithshme. 

Shefi i Ajrit Marshal Peach nënvizoi se si “objektet e ek-
spertëve si kjo kontribuojnë shkencërisht në mbështetjen e 
paqes dhe në sigurinë e njerëzve dhe mjedisit. Zvicra është 
një partner aktiv i NATO-s dhe ekspertët tuaj punojnë me 
NATO-n për të formësuar politikat tona mbi sigurinë njerë-
zore dhe mbrojtjen e grave, fëmijëve dhe civilëve në luftime. 
Kjo na sjell dobi të gjithëve”. Vizita përfundoi me një turne 
në Qendrën Operative të Forcave Ajrore në Dübendorf, me 
një seminar unik ku specialistët riparojnë, mirëmbajnë dhe 
zhvillojnë pajisje për grupe profesionale si pilotët ushtarakë 
dhe parashutistët.

NATO dhe ICRC ndajnë të njëjtat vlera

Zëvendës Sekretari i Përgjithshëm i NAto-s mircea Geoana 

Kemi nevojë për njëri-tjetrin për 
të formuar peizazhin strategjik

Duke folur në hapjen e Modelit të Bukureshtit NATO, më 16 tetor 
2020, Zëvendës Sekretari i Përgjithshëm i NATO-s Mircea Geoană u 

bëri thirrje brezave të rinj të marrin pjesë në mbajtjen e NATO-s të fortë. 
“Ne kemi nevojë për njëri-tjetrin për të formuar peizazhin strategjik, ose 
të tjerët do ta formësojnë atë për ne,” tha ai, “ne gjithashtu kemi nevojë 
për njëri-tjetrin për të siguruar që të mbajmë avantazhin tonë teknologjik 
në një hapësirë gjithnjë e më konkurruese”.

Ky është edicioni i 7-të i kësaj konference vjetore, e cila bashkon stu-
dentë nga e gjithë bota për të marrë rolin e delegatëve të vendeve anëtare 
dhe për të imituar samitet dhe debatet zyrtare të NATO-s. Për shkak të 
kontekstit pandemik, ngjarja, e cila zgjati deri më 19 tetor 2020, u zhvil-
lua në distancë.

Këtë vit, ajo përkoi me reflektimin më të gjerë të NATO-s mbi të 
ardhmen e Aleancës të njohur si NATO 2030. “Ka të bëjë me sigurimin 
që të qëndrojmë të gatshëm për të mbrojtur aleatët tanë nga çdo kërcënim, 
sot dhe nesër,” tha Mircea Geoană. “Ky reflektim nuk është diçka që ne 
e bëjmë të izoluar,” shtoi ai. ‘Ne jemi duke u angazhuar me audiencë të 
gjerë për të marrë rekomandimet më të mira për të ardhmen e NATO-s, 
sepse idetë dhe  mendimet tuaja kanë rëndësi“.

Më shumë se 200 Ushtarë të 
KFOR-it me 50 automjete 
dhe 2 helikopterë me shumë 

role morën pjesë në një stërvitje që 
synonte provat e menaxhimit të situat-
ave emergjente dhe procedurat e zbat-
ueshme të komandimit dhe kontrollit 
dhe komunikimit midis njësive. Ush-
trimi, i quajtur “Stuhia Perëndimore”, 
u organizua nga Komanda Rajonale 
Perëndimore e udhëhequr nga Italia 
dhe u zhvillua në fushën ajrore të 
Gjakovës-Djakovica. Ai përbëhej nga 
simulime reale të kontrollit të turmës 
dhe trazirave dhe evakuimi i personelit 
ushtarak të cilat u kryen nga ushtarë 
nga Italia, Polonia, Hungaria, Austria, 
Moldavia, Sllovenia dhe Turqia.

Njësitë nga Komandat Rajonale 
të KFOR-it, Batalioni i Rezervës 
Taktike dhe Njësia e Specializuar 
Shumëkombëshe u përfshinë në 
trajnim, i cili përfshiu katër faza: 
mbikëqyrja ajrore, vendosja e kordo-

neve dhe pikave të vëzhgimit, futja e 
trupave të helikopterëve dhe evakuimi 
i personelit mes trazirave.  Gjeneral 
Majori Michele Risi, Komandanti 
i KFOR-it, vëzhgoi stërvitjen së 
bashku me përfaqësuesit e misionit 
Evropian EULEX dhe Policinë e 
Kosovës, së bashku me kolonel Eric 
Riley dhe kolonel Gianluca Figus, të 
cilët respektivisht udhëheqin Koman-
dat Rajonale të KFOR-it në Lindje 
dhe Perëndim. Misioni KFOR i ud-

hëhequr nga NATO është përgjegjësi i 
tretë i sigurisë pas Policisë së Kosovës 
dhe EULEX dhe po kryen rregullisht 
stërvitje me të gjitha njësitë e saj për 
të ruajtur një nivel të lartë të gatish-
mërisë, në mënyrë që të përmbushë 
misionin e tij për të kontribuar në 
një mjedis të sigurt dhe të sigurt dhe 
lirinë e lëvizje për të gjithë qytetarët 
në Kosovë, siç është mandatuar nga 
Rezoluta 1244 e Këshillit të Sigurimit 
të Kombeve të Bashkuara.

KOSOvA

Në Komandën e Doktrinës dhe Stërvitjes, ministri Quni dhe gjen-
eral Rama u pritën prej komandantit të saj, gjeneral brigade Irfete 
Spahiu e cila i njoftoi ata me aktivitetet e njësisë në përgjithësi 
me fokus në angazhimin e pjesëtarëve të saj dhe mbështetjen e 
përgjithshme të ekipit vlerësues në realizimin sa më të suksesshëm 
të testimit fizik të kandidatëve për ushtarë aktiv.

Ministri i Mbrojtjes, Anton 
Quni i shoqëruar nga 
komandanti i FSK-së, 
gjenerallejtënant Rrah-

man Rama dhe Atasheu i Mbrojtjes 
së SHBA-së, kolonel Stephen Rose, 
realizuan më 15 tetor 2020, vizitën në 
Komandën e Doktrinës dhe Stërvitjes së 
FSK-së në Ferizaj. Qëllimi vizitës ishte 
njoftimi nga afër me procesin e testimit 
fizik të kandidatëve për përzgjedhjen e 
ushtarëve aktiv të FSK-së, i cili është 
duke u realizuar në kuadër të procesit 
rekrutues për vitin 2020.Paraprakisht, 
ministri Quni, me delegacionin e tij, 
vizitoi Shtabin e Përgjithshëm të FSK-
së, ku nga ana e shefit të Departamentit 
të Personelit, kolonel Ilir Shyti, u 
njoftua me procesin e përgjithshëm të 
rekrutimit, aktivitetet me të arriturat e 
deritashme dhe procedurat e përzgjedhjes 
në proces e sipër. Në Komandën e Dok-
trinës dhe Stërvitjes, ministri Quni dhe 
gjeneral Rama u pritën prej komandantit 
të saj, gjeneral brigade Irfete Spahiu e 
cila i njoftoi ata me aktivitetet e njësisë 
në përgjithësi me fokus në angazhimin 
e pjesëtarëve të saj dhe mbështetjen 
e përgjithshme të ekipit vlerësues në 
realizimin sa më të suksesshëm të tes-
timit fizik të kandidatëve për ushtarë 
aktiv. Në fjalën e tij, ministri Quni, 
vlerësoi lart angazhimin e Departa-
mentit të Personelit të SHPFSK-së, 
Ekipit Vlerësues të Instruktorëve dhe 
Komandës së Doktrinës dhe Stërvitjes, 
edhe pse në kushte të kufizimeve dhe 
masave anti-covid, për angazhimet dhe 
të arriturat e deritashme, duke shprehur 
besimin e realizmit të suksesshëm të këtij 
procesi, me vlerësimin e kandidatëve më 
të suksesshëm për garim në fazat tjera të 

Testim sipas standardeve më të 
larta të ushtrive bashkëkohore

Ministri i Mbrojtjes, Anton Quni

Vazhdon vlerësimi i kandidatëve për të përzgjedhur ushtarët e rinj për vitin 2020

Ushtarët italianë dhuruan 34 kompjuterë laptopë në Ministrinë e Arsimit, 
si një kontribut në zhvillimin e mësimit në distancë në Kosovë. Falë don-

acionit të financuar nga arsimtarët italianë të Mbrojtjes, do të jenë në gjendje 
të regjistrojnë video-mësime dhe të ofrojnë mësim në internet, në mënyrë që 
të përmbajë përhapjen e Covid-19. Projekti u implementua nga Ekipi i Bash-
këpunimit Civilo-Ushtarak i Ushtrisë Italiane së bashku me Artilerët e Regji-
mentit të 5-të të komanduar nga kolonel Gianluca Figus, me qendër në Pejë. 
Me rastin e dorëzimit, Ministri i Arsimit i Shkencave Ramë Likaj falenderoi 
Mbrojtjen Italiane për mbështetjen e procesit të të mësuarit në mes të Covid-
19, dhe deklaroi: “Italia ka qenë pranë 
nesh në çdo situatë, kështu që ne jemi 
mirënjohës për mbështetja në vazhdim 
e sipër”.

Koloneli Figus theksoi se në muajt 
e fundit Ushtarët Italianë të Komandës 
Rajonale të KFOR-it Perëndim kanë 
dhënë ndihmë të paanshme për të gjitha 
komunitetet në Kosovën Perëndimore, 
me fokus të veçantë në shëndetin dhe 
arsimin, përmes dhurimit të Pajisjeve të Mbrojtjes Personale dhe sanitizimit të 
arsimit objektet. Ceremonia u ndoq gjithashtu nga Gjeneral Majori Michele Risi, 
Komandanti i KFOR-it, i cili theksoi rolin e luajtur nga NATO dhe KFOR në 
lehtësimin e projekteve bilaterale të ndihmës nga vendet anëtare dhe partnere 
të Aleancës, në mbështetje të përgjigjes lokale të pandemisë.

publikës së Kosovës dhe iu mirëpresin 
juve për shërbim në FSK, pa dallim 
nga përkatësia e juaj etnike” tha, ndër 
të tjera ministri Quni në adresimin e 
tij para kandidatëve prezent. Kurse, 
gjeneral Rama, kandidatët e pranishëm 
i inkurajoi për rezultate sa më të larta në 
testime, duke u rikujtuar nderin, privi-
legjin por edhe përgjegjësinë e lartë e 
të qënurit ushtarë e ushtare në mbrojtje 
të vendit e qytetarëve tanë.

Procesi i rekrutimit të ushtarëve 
në FSK për vitin 2020 ka filluar më 
10 gusht me fazën e aplikimit duke 
vazhduar me shqyrtimin fillestar të 
aplikacioneve. Nga data 28 shtator 
është duke u zhvilluar procesi i testimit 
fizik për të vazhduar me testet dhe 
procedurat tjera. Ky proces është duke 
u monitoruar edhe nga ekipi i Rrjetit 
Ballkanik të Gazetarisë Hulumtuese 
(BIRN) që dëshmon transparencën dhe 
llogaridhënien e plotë institucionale të 
Ministrisë së Mbrojtjes dhe FSK-së si 
institucionet me besueshmërinë më të 
lartë qytetare për vite me radhë.  

testimit me kurorëzim të procesit duke 
përzgjedhur kontingjentin e ushtarëve 
të rinj të synuar për vitin 2020. Nga 
ana e tij, gjeneral Rama, shprehu 
mirënjohjen për angazhimin e der-
itashëm dhe kërkoi nga përgjegjësit të 
vazhdojnë me respektimin e plotë të 
procedurave, kritereve dhe standardeve 

më të larta të testimit, kompatibile 
me ato të vendeve më të avancuara të 
NATO-s. Përshtypjet e tij gjatë vizitës 
i shprehu edhe kolonel Rose, i cili 
çmoi lart përkushtimin e të gjithëve 
për realizimin sa më të suksesshëm të 
testimit edhe pse nën masat kufizuese 
anti-covid. Në vazhdim, ministri Quni 

dhe gjeneral Rama, me delegacionin 
shoqërues, vizituan stacionet e testimit 
fizik, ku panë nga afër ekzekutimin e 
disiplinave nga ana e kandidatëve të 
sotëm si dhe procedimin e vlerësimit të 
tyre nga ana e personelit të autorizuar. 
“Ministria e Mbrojtjes dhe FSK iu 
shërbejnë të gjithë qytetarëve të Re-

Zhvillohet stërvitja për 
menaxhimin e situatave emergjente

Ushtarët Italianë japin ndihmë 
për komunitetet në Kosovë

“Kemi treguar se cilat janë cilësitë tona në vende shumë të 
largëta. Tani e tutje ne do të tregojmë vendin tonë të vërtetë në 
rajon. “Anëtarësimi në NATO do të thotë siguri dhe stabilitet 
për ne, do të thotë siguri nën ombrellën kolektive të Aleancës, 
por ne e ndiejmë atë anëtarësim si një përgjegjësi të madhe”, 
- tha Shekerinska.

“Para nesh mund të 
shohim Armatën tonë 
të NATO-s, para nesh 
janë 44 vetë, pjesëtarë 

të përkushtuar, të motivuar dhe trima të 
Armatës së Republikës së Maqedonisë 
së Veriut të cilët krah për krah, të 
barabartë midis të barabartëve do të 
tregojnë gjithçka që dinë dhe të gjitha 
ato aftësi dhe njohuri para kolegëve 
tanë nga vendet aleate në misionin 
KFOR”, tha ministrja e Mbrojtjes 
Radmilla Shekerinska në ceremoninë e 
zhvilluar me 18 tetor 2020,  me rastin e 
dërgimit të rotacionit të parë të Armatës 
në kuadër të misionit të NATO-s në 
Kosovë. Kjo është pjesëmarrja jonë e 
parë në një mision të ri të NATO-s pas 
anëtarësimit të plotë në Aleancë.

Në ceremoninë ku të pranishëm 
ishin presidenti Stevo Pendarovski dhe 
kryeministri Zoran Zaev, ministrja 
Sekerinska tha se Maqedonia e Veriut 
zë vendin e saj në NATO si një vend që 
do të thotë paqe, siguri dhe stabilitet në 
Ballkan, duke shtuar se është detyrimi 
ynë të investojmë në stabilitetin e ra-
jonit tonë, të kontribuojmë në stabilite-
tin rajonal, të ndihmojmë Ballkanin të 
jetë më i mirë dhe më i qetë, një vend 
i begatë për të jetuar.

“Kemi treguar se cilat janë cilësitë 
tona në vende shumë të largëta. Tani 
e tutje ne do të tregojmë vendin tonë 
të vërtetë në rajon. “Anëtarësimi në 
NATO do të thotë siguri dhe stabilitet 
për ne, do të thotë siguri nën ombrellën 
kolektive të Aleancës, por ne e ndiejmë 
atë anëtarësim si një përgjegjësi të 
madhe,” tha Shekerinska.

Ne kemi treguar se ndajmë të njëjtat 
vlera si Aleanca që nga viti 2007 kur 
filluam të sigurojmë mbështetje logjis-
tike për këtë mision të NATO-s,” tha 
ajo dhe shtoi se tani po i shtojmë vlerë 
të re kësaj mbështetjeje–anëtarët tanë, 
me përvojë, të motivuar, të pajisur dhe 
të gatshëm për të dhënë një kontribut të 
konsiderueshëm në forcat e KFOR-it.

Presidenti Pendarovski, kryemi-
nistri Zaev dhe ministrja Sekerinska 
falënderuan pjesëtarët e Armatës për 
gjithçka që kanë treguar deri më tani 
në pjesëmarrjen në misionet paqerua-
jtëse dhe prezantimin e atdheut tonë në 
dritën e vërtetë si një partner i besuar 
dhe i përkushtuar, dhe tani si një aleat i 
porositën ata të jenë të sigurtë, të japin 
gjithçka nga tani e tutje dhe të kthehen 
gjallë dhe të shëndetshëm në shtëpi pas 
gjashtë muajsh.

Kontingjenti i parë përbëhet nga 
44 pjesëtarë të cilët do të punojnë si 
oficerë të shtabit në komandën krye-
sore në Prishtinë dhe do të sigurojnë 
komandën rajonale të KFOR-it Perën-
dim. Kontributi ynë do të vazhdojë të 
rritet gjatë gjithë vitit 2021–tashmë 
në rotacionin tjetër, plani është që të 
rritet numri i pjesëtarëve të KFOR-it 
në mbi 60, dhe nga vera e ardhshme 
së bashku me partnerin tonë të vjetër 
Gardën Kombëtare të Vermontit nga 
Shtetet e Bashkuara, jashtë rotacioneve 

misionet ndërkomBëtare

Shekerinska: Ky është misioni i 
parë pas anëtarësimit në Aleancë
Armata e Maqedonisë së Veriut dërgon 44 vetë të misionit e NATO-s në Kosovë

të vendosura kontributi në një periudhë 
prej 9 muajsh të rritet me mbi 100 
pjesëtarë të Armatës. Gjithsej rreth 180 

ushtarë, nënoficerë dhe oficerë tanë do 
të kontribuojnë në misionin e KFOR 
nga vera e ardhshme.

Rreshteres Sashka Knezheviq iu nda “Medalje për Ekselencën në Arsim” 
e bronztë. Medalja iu nda nga Shefi i Shtabit të Forcave të Armato-

sura të Republikës së Kroacisë, Admiral Robert Hranj, dhe u dorëzua nga 
atasheja kroate e Mbrojtjes Mariana Plesha Kadoniq në një ceremoni të 
veçantë në Ambasadën Kroate në Shkup.

Knezheviq kaloi vitin akademik 2019/2020 në Shkollën për Arsimin 
e Lartë të Nënoficerëve në Shkollën Ushtarake “Dr. Franjo Tudjman” 
në Kroaci. Gjatë shkollimit të saj ajo arriti rezultate të shkëlqyera (4.95) 
dhe u emërua një nga tre studentët më të mirë. Vlen të përmendet se kjo 
është hera e parë që një studenti i huaj vlerësohet me një medalje nga Shefi 
i Shtabit të Përgjithshëm të Forcave të Armatosura Kroate, e cila është 
konfirmim i mëtejshëm i suksesit të pjesëtarëve të Armatës sonë.

Në ceremoni morën pjesë gjithashtu ministrja e Mbrojtjes Radmilla 
Shekerinska, Shefi i Shtabit të Përgjithshëm të Armatës, gjeneral lejtnant 
Vasko Gjurçinovski dhe ambasadori i Republikës së Kroacisë në Maqe-
doninë e Veriut, Nives Tiganj.

Duke falënderuar për nderin, rreshterja Sashka Knezheviq tha se ishte 
kënaqësi të vizitoja shkollën dhe se koha e kaluar në shkollën ushtarake 
kroate ishte mbushur me momente të bukura dhe mikpritje nga nokqirët. 
Duke uruar Sashkën për medaljen, ministrja Shekerinska tha se momente 
të tilla e bëjnë atë një ministre krenare të Mbrojtjes dhe i japin kuptim 
përpjekjeve për më shumë gra në Armatë. Dekorata u përgëzua gjithashtu 
nga Shefi i Shtabit të Përgjithshëm Gjurçinovski i cili shprehu kënaqësinë 
me rezultatin e arritur nga Knezheviq në Kroaci dhe tha se suksesi i saj 
është një shembull dhe motiv për pjesëtarët e tjerë të Armatës.

Ministrja e Mbrojtjes Radmilla Shekerinska vizitoi kandidatët për ushtarë 
profesionistë, ku aktualisht po kryhen kontrolle fizike. Ministrja Shek-

erinska theksoi se investimet gjatë tre viteve të kaluara në Armatë, veçanër-
isht rritja e pagave, përmirësimi i kushteve të punës, kthimi i besimit, kanë 
rezultuar që në këtë konkurs të ketë rreth 1800 kandidatë të paraqitur për 200 
pozicione. „Konkursi i parë 3 vjet më parë në të cilin ne kërkonim 125 ushtarë 
profesionistë mblodhi rreth 200 kandidatë dhe ishte e vështirë të gjesh njerëz 
nga ata kandidatë që plotësojnë të gjitha kushtet. Kanë kaluar tre vjet, ne kemi 
investuar në Armatë, kemi investuar në mbrojtje dhe kjo është arsyeja pse në 
fillim të vitit kemi pasur 700 kandidatë për 70 pozicione. Tani që kemi shpallur 
një konkurs për 200 ushtarë, kemi marrë mbi 1800 kandidatë dhe kjo tregon se 
Armata do të rinovohet dhe se Armata mund të rinovohet vetëm nëse investoni 
në paga më të larta, pajisje më të mira, imazh më të mirë dhe natyrisht nëse 
investoni në shanse më të mira për të gjithë ata që punojnë në Armatë“.

Ajo shtoi se interesi i shtuar i të rinjve për t’u bashkuar me Armatën është 
rezultat i anëtarësimit tonë në NATO, dhe me më shumë kandidatë, Armata 
do të fitojë staf cilësor. „Armata gjithmonë ka rikthyer besimin në të, ajo ka 
arritur t’u përgjigjet detyrave edhe në rrethanat më të vështira, por tani ne kemi 
treguar se shteti vlerëson ushtarët e tij, oficerët e saj dhe të rinjtë nga të gjitha 
bashkësitë etnike – si burra dhe gra, ata kanë treguar këtë interes. “Unë pres 
dhe shpresoj që vitin e ardhshëm në të njëjtën mënyrë të rrisim interesin për 
t’u regjistruar në Akademinë Ushtarake dhe në atë mënyrë do të rinovojmë jo 
vetëm ushtrinë, por edhe oficerët e Armatës,” tha Shekerinska. Për ushtarët 
profesionistë me rezultatet më të mira, Qeveria dhe Ministria e Mbrojtjes 
ofrojnë përparim në karrierë – mundësi trajnimi jashtë vendit, trajnim brenda 
programeve të NATO-s, shanse për të marrë pjesë në disa prej misioneve të 
drejtuara nga NATO si dhe misione të drejtuara nga KB dhe BE.

Ushtarët e rinj, 1800 kandidatë 
për 200 pozicione

medalje për ekselencën në arsim

Medalje nga Kroacia 
për rreshteren e

 lartë Sashka Knezheviq

Ministri i Mbrojtjes, Predrag 
Boshkoviç, vizitoi punim-
et në rrugën Kosanica-

Glibaći-Bobovo me Shefin e Shtabit 
të Përgjithshëm të Ushtrisë së Malit të 
Zi, Gjeneral Major Dragutin Dakić. 
Puna në këtë sektor filloi në mes të 
qershorit.

“Ushtria ka bërë mbi 2 kilometra 
këtë herë deri më tani. Siç dihet, 
seksioni është i gjatë 22 kilometra. 
Ajo që pamë, gjeneral Dakic dhe 
unë, jep optimizëm se seksioni do të 
përfundojë në vitin e ardhshëm, deri 
në një vit e gjysmë, në varësi të kësaj. 
sa kushte të motit do të lejojnë që të 
kryhen punime inxhinierike në këtë 
lëvizje”, tha Boškoviç. Ai tha se plani 
është që pjesa e rrugës t’u dorëzohet 

institucioneve të tjera deri në fund të 
vitit të ardhshëm ose në mes të vitit 
2022, të cilat duhet të marrin përsipër 
punimet e mëtejshme dhe të vendosin 
asfalt. “Ne i detyrohemi një mirënjohje 

Ushtria do përfundojë punimet në 
rrugën Kosanica-Glibaći-Bobovo

MAlI I ZI

Boskovic theksoi posaçërisht se përvojat e Rumanisë nga peri-
udha e para-pranimit provuan të jenë shumë të dobishme dhe 
të zbatueshme në procesin e integrimit Euro-Atlantik të Malit 
të Zi. Kjo, siç tha ai, kontribuoi në përmbushjen më të shpejtë 
të detyrimeve nga agjenda jonë e integrimit për të marrë një 
ftesë për anëtarësim në NATO.

Ministri i Mbrojtjes i Malit 
te Zi, Predrag Boškoviç 
u takua me ambasadorin 
rumun në largim në Ma-

lin e Zi, Ferdinand Nadji dhe shprehu 
kënaqësinë e tij për bashkëpunimin 
domethënës të mbrojtjes që të dy ven-
det kanë arritur në periudhën e kaluar 
dhe theksoi rëndësinë e mbështetjes që 
Rumania vazhdimisht i ofron Ministrisë 
së Mbrojtjes dhe Ushtrisë së Malit të 
Zi. Boskovic theksoi posaçërisht se 
përvojat e Rumanisë nga periudha e 
para-pranimit provuan të jenë shumë të 
dobishme dhe të zbatueshme në procesin 
e integrimit Euro-Atlantik të Malit të 
Zi. Kjo, siç tha ai, kontribuoi në përm-
bushjen më të shpejtë të detyrimeve nga 
agjenda jonë e integrimit për të marrë 
një ftesë për anëtarësim në NATO. 
Ministri theksoi se kjo u arrit gjatë 
mandatit shtatë-vjeçar të Ambasadorit 
Nadji përmes rolit të doajenit të trupit 
diplomatik.

Boskoviç theksoi faktin se Mali i 
Zi, si një anëtar i plotë i NATO-s, kon-
tribuon në mënyrë aktive në vendosjen 
e stabilitetit në Ballkanin Perëndimor 
dhe jep kontribute konkrete në sistemin 
e sigurisë kolektive. Duke treguar anga-
zhimin e fortë të Ministrisë së Mbrojtjes 
për modernizimin e vazhdueshëm dhe 
cilësor të forcave të armatosura, Bosk-
oviç shprehu kënaqësinë që një nivel i 
lakmueshëm i ndërveprimit të Ushtrisë 
së Malit të Zi është arritur në katër vitet 
e fundit. Ai mirëpriti gatishmërinë e 
Rumanisë për të vazhduar sigurimin e 
mbështetjes për plotësimin e kushteve 
për anëtarësimin e plotë në BE, si politik 
dhe ekspert, ashtu edhe për mbështetjen 
e qartë të politikës së zgjerimit të BE në 

Predrag Boskoviç-Ferdinand nadji

Mali i Zi-Rumani: Bashkëpunimi 
dypalësh në mbrojtje do vazhdojë

Ballkanin Perëndimor.
Ambasadori Nadji vuri në dukje 

anëtarësimin e Malit të Zi në NATO, 
si një konfirmim i progresit të madh 
dhe reformave të zbatuara me sukses në 
sektorin e mbrojtjes dhe fusha të tjera të 
rëndësishme. Nagy theksoi besimin se 

bashkëpunimi dypalësh i mbrojtjes do 
të vazhdojë të thellohet me dinamikën 
e vendosur dhe konfirmoi synimin 
e Rumanisë për të qenë një partner 
i fortë i Malit të Zi në periudhën e 
ardhshme, veçanërisht në fushën e 
integrimit evropian.

Pas kryerjes së provave të hollësishme, Ministria e Mbrojtjes pranoi 
52 kandidatë për shërbimin vullnetar ushtarak. Kjo është gjenerata e 

katërt e vullnetarëve që bënë betimin në kazermat “Milovan Šaranović” 
në Danilovgrad, ku do të qëndrojnë për tre muaj.

Ushtarët do të mësojnë aftësitë themelore ushtarake në Qendrën e 
Trajnimit, si dhe procedurat e urgjencës dhe ndihmën për popullatën. 
Pas përfundimit të trajnimit, ekziston mundësia e punësimit në Ushtrinë e 
Malit të Zi. Si kujtesë, më 10 gusht 2020, gjenerata e mëparshme prej 35 
vullnetarësh përfundoi me sukses një shërbim ushtarak tre-mujor.

Ministria e Mbrojtjes: 52 
kandidatë për shërbimin 

vullnetar ushtarak 

të madhe minierës së qymyrit, komunës 
së Pljevljes dhe banorëve të kësaj zone 
që, së bashku me Ushtrinë, punojnë 
praktikisht ditë e natë në këtë seksion”, 
përfundoi Ministri Boškovi.

Boskoviç
theksoi fak-
tin se Mali 
i Zi, si një 
anëtar i plotë 
i NATO-s, 
kontribuon në 
mënyrë aktive 
në vendosjen 
e stabilitetit 
në Ballkanin 
Perëndimor 
dhe jep kon-
tribute 
konkrete në 
sistemin e sig-
urisë kolektive.

Ministri Karakachanov theksoi përpjekjet e bëra në 
vitet e fundit për modernizimin e Forcave Speciale. “U 
dha komanda, u ngrit grada e komandantit të Brigadës 
68. Formimi i grupit të 4-të për operacione speciale 
në rajonin e Sofjes është i afërt. Alokohen fondet e 
nevojshme”.

“Një projekt për au-
tomjetet e blin-
duara të Forcave 
Speciale është 

aprovuar dhe do të zbatohet”. Kjo u 
njoftua me, 18 tetor, nga Ministri i 
Mbrojtjes Krassimir Karakachanov. 
Projekti vlen rreth 50 milion BGN 
dhe parashikon blerjen e makinave 
për qëllime të ndryshme. “Makineritë 
do të bëhen në Bullgari, sepse politika 
ime ka qenë gjithmonë-çfarë mund të 
bëhet në vendin tonë-që do të bëhen 
në vendin tonë, çfarë mund të mirëm-
bahet në Bullgari-të bëhen këtu,” 
shtoi Ministri Karakachanov.

Ai mori pjesë në ritualin solemn 
për nder të Ditës së parashutistit 
ushtarak dhe 76 vjetorit të betejës 
së paharrueshme të Kompanisë 
Paraushtarake në lartësinë e Stra-
zhin. Ceremonia u zhvillua para 
monumentit të parashutistëve në 
Sheshin e Asamblesë Kombëtare 
në prani të Presidentit dhe Koman-
dantit të Përgjithshëm të Forcave të 
Armatosura Rumen Radev, Shefit të 
Mbrojtjes Admiralit Emil Eftimov, 
oficerëve të lartë, përfaqësuesve të 
organizatave ushtarako-patriotike dhe 
qytetarëve.

Para gazetarëve, Ministri Kara-
kachanov theksoi përpjekjet e bëra 
në vitet e fundit për modernizimin e 
Forcave Speciale. “U dha komanda, 
u ngrit grada e komandantit të 
Brigadës 68. Formimi i grupit të 
4-të për operacione speciale në 
rajonin e Sofjes është i afërt. Alo-
kohen fondet e nevojshme”, tha 
Ministri Karakachanov. Ai vlerësoi 
nivelin e stafit: “Kur shpallet një 
konkurs për ushtarakët, shumica e 
njerëzve aplikojnë për një vend në 
Forcat Speciale. Shoqëria vlerëson 
rëndësinë dhe aftësitë e Forcave 
Speciale dhe shërbimi atje prefero-
het në sytë e shumë të rinjve dhe 
të rejave.”

“Kur flasim për projekte për 
zhvillimin e aftësive të Forcave Spe-
ciale, si dhe ndryshime organizative 
dhe strukturore - theksoj se ato janë 
rezultat i analizave dhe propozimeve 
të miratuara nga udhëheqja shtetërore 
dhe ushtarake”, tha Shefi i Mbrojtjes 
Admirali Emil Eftimov. Në lidhje me 
punën për formimin e grupit të 4-të 
për operacione speciale, Admirali Eft-
imov tha se ekziston një infrastrukturë 
që duhet të rregullohet pjesërisht, por 
kjo është plotësisht brenda aftësive të 

ministri i mbrojtjes krassimir karakachanov 

Projekti për automjetet e blinduara 
të Forcave Speciale do zbatohet

Forcat Speciale do të zhvillohen sipas standardeve më 
të mira të NATO-s, por dhe sipas standardeve botërore

Ministrisë së Mbrojtjes.
Komandanti i Komandës së Për-

bashkët të Operacioneve Speciale, 
Gjeneral Major Yavor Mateev, 
kujtoi se në vitin aktual dhe atë 
të mëparshëm janë zbatuar disa 
projekte të mëdha dhe të vogla, me 
të cilat Forcat Speciale kanë blerë 
pajisje personale, pajisje të shi-
kimit të natës, pajisje qitje, dhe për 
momentin kazermat cilësisht janë 
duke u ndërtuar në deponinë Tsran-
cha, si dhe e gjithë infrastruktura 
shoqëruese. “E rëndësishme është 
që është krijuar një kornizë e tillë 
ligjore, një strukturë e tillë organi-
zative që Forcat Speciale të kenë 
mundësinë të zhvillojnë sipas stan-
dardeve më të mira të NATO-s, por 
edhe sipas standardeve botërore,” 
tha gjeneralmajori Yavor Mateev.

“Interesimi për fushatën “Bëhu një Ushtar” është shumë i lartë. Kjo u jep 
njerëzve mundësinë të takohen me ushtrinë dhe të shohin që ushtria jonë 

vazhdon të jetë e fortë, e armatosur mirë dhe i jep siguri dhe garanci popullsisë 
Bullgare. Më vjen mirë që shumë të rinj janë të interesuar për mundësinë 
për të realizuar veten në radhët e Ushtrisë Bullgare”,  deklaroi Kapiteni I i 
rangut Kamen Kukurov, Shefi i Shtabit të Marinës me 16 tetor, gjatë hapjes 
së fushatës informuese të Ministrisë së Mbrojtjes “Bëhu një ushtar” në qytetin 
e Veliki Preslav. Kreu i rrethit ushtarak qendror, koloneli Georgi Petkov, 

kujtoi se aktualisht po zhvillohet një konkurs për 160 pozicione ushtarake në 
formacionet ushtarake të Forcave Tokësore. Kandidatët për pjesëmarrje duhet 
të paraqesin një kërkesë personale me shkrim komandantëve të formacioneve 
ushtarake përmes strukturave të Qendrës deri më 3 nëntor 2020. Fushata 
kombëtare e informacionit e Ministrisë së Mbrojtjes “Bëhu një ushtar” po 
viziton për herë të parë qytetin e Veliki Preslav. Qytetarët e pranishëm dhe 
studentët nga qyteti dhe i gjithë rajoni i Shumen patën mundësinë të shohin 
mostra të pajisjeve dhe armëve të Forcave Tokësore dhe pajisjet dhe pajisjet 
e zhytjes së Njësisë Speciale të Inteligjencës Detare.

Që nga 19 tetori në rajonin e qytetit të Bullgarisë Jugore Haskovo po zh-
villohet stërvitja e Trupave të Këmbësorisë “Muri Ballkanik 2020”. Në 

të janë përfshire afro 3 mijë ushtarë dhe ushtarakë me qindra njësi teknikë të 
mekanizuar. Kjo stërvitje taktike, e cila do të vazhdojë deri më 30 tetor, është 
më e madhja që prej 20 vitesh e këtej. Tema është “Pjesëmarrja e brigadave 
të mekanizuara në operacionin mbrojtës të këmbësorëve”.

Interesi i të rinjve për 
ushtrinë Bullgare po rritet

Filloi stërvitja 
“Muri Ballkanik 2020”

Prototipi i projektit modernizues, i cili është ndërmarrë 
nga Presidenca e Industrisë së Mbrojtjes, një institucion 
civil për forcimin e industrisë së sigurisë kombëtare të 
Turqisë dhe për menaxhimin e sistemit dhe furnizimit të 
teknologjisë ushtarake, ka përfunduar.

Forcat e Armatosura të Turqisë 
janë duke modernizuar autom-
jetet e blinduara me sisteme 
të reja armësh dhe pajisje për 

misione të teknologjisë së lartë. Forcat 
e Armatosura të Turqisë janë duke 
modernizuar automjetet e blinduara 
me sisteme të reja armësh dhe pajisje 
për misione të teknologjisë së lartë, 
transmeton Anadolu Agency.

Prototipi i projektit modernizues, 
i cili është ndërmarrë nga Presidenca 
e Industrisë së Mbrojtjes, një institu-
cion civil për forcimin e industrisë së 
sigurisë kombëtare të Turqisë dhe për 
menaxhimin e sistemit dhe furnizimit të 
teknologjisë ushtarake, ka përfunduar.

“Projekti 900 milionë lira (113.1 
milionë dollarë) filloi në fund të vitit 
2019 me bashkëpunimin e ndërmar-
rjeve turke të mbrojtjes ASELSAN 
dhe FNNS”, tha Ismail Demir, kreu i 
presidencës.

Ai tha se në fazën e parë do të 
modernizohen deri në 133 automjete 
dhe se ato do të pajisen me armë të 
telekomanduara Nefer, paralajmërim 
lazer, mbikëqyrje me distancë të afërt, 
vizionin e drejtuesit, drejtimin dhe siste-
met e navigimit. “Automjetet e blindu-
ara do të kenë klimë, ngrohje, zhdukje 
të tmerrshme dhe sisteme të amortizimit 
të shpërthimeve, duke forcuar kështu 
forca të blinduara dhe mbrojtjen e tyre 
ndaj minave”, tha Demir.

Automjeti i blinduar luftarak 
“Tulpar”, i zhvilluar brenda 
mundësive të industrisë 

turke të mbrojtjes, u bë gati për 
prodhim në seri. Drejtori i Përgjith-
shëm i Otokar, Serdar Gorguç tha 
se automjeti i blinduar luftarak 
“Tulpar”, që e ka marrë emrin nga 
kali legjendar me flatra që mbronte 
luftëtarët e Epopesë së Manasit, në 
kuadër të nevojave të shekullit 21 
është prodhuar për nevojat e njësive 
ushtarake tokësore dhe komando.   

Duke shprehur se “Tulpar” është 
në gjendje për të operuar në betejë si 
tank kryesor modern dhe i gjeneratës 
së re, Gorguç deklaroi se automjeti 
është projektuar duke marrë para-
sysh aftësitë dhe tiparet e njëvler-
shme të automjeteve të blinduara 
të luftimit të vendeve të NATO-s 
dhe veçanërisht të programeve të 
ngjashme. Serdar Gorgoç tha se 

përparësia e modelit të “Tulpar” është 
mbrojtja kundër minave, eksplozivëve 
artizanalë, municioneve kimike dhe të 

energjisë kinetike si dhe Kërcënimeve 
Kimike, Biologjike, Radiologjike dhe 
Nukleare

Automjeteti i blinduar luftarak 
turk “Tulpar” gati për mision

Gazeta “Financial Times” shkroi se Turqia është një rivale serioze për 
Shtetet e Bashkuara të Amerikës, Izraelin dhe Kinën në çështjen e 

dronëve të armatosur (SIHA).
Në lajmin në lidhje me dronët e armatosur (SIHA) që prodhohen nga 

Turqia bëhet e ditur se ushtria e Azerbajxhanit, që lufton kundër Armenisë 
në Karabakun Malor, ka publikuar pamje të shkëlqyeshme të dronëve të 
armatosur të prodhuar nga Turqia që kanë goditur  shumë pozicione armene, 
sisteme të mbrojtjes ajrore, njësi artilerie dhe tanke.

“Financial Times” ndër të tjera shkruan: “Industria turke e aviacionit 

që është në zgjerim e sipër është rezultati i një përpjekjeje 20-vjeçare 
për të rritur prodhimin e mbrojtjes me synimin për të reduktuar varjen 
e Turqisë për blerjen e armëve nga vendet perëndimore dhe për të rritur 
krenarinë kombëtare”.

Gjithashtu në lajm bëhet e ditur se programi i dronëve (SIHA) e ka 
kthyer Turqinë në një fuqi në rritje dhe citohet Dan Gettinger, Bashkëdrej-
tori i Qendrës për Studimin e Dronëve në Kolegjin Bard të Nju-Jork-ut të 
ketë thënë se “Turqia ka dalë si një rivale serioze për Shtetet e Bashkuara 
të Amerikës, Izraelin dhe Kinën dhe programi i dronëve të armatosur 
(SIHA) i Turqisë është shumë i sofistikuar”.

“Punimet e Turqisë për prodhimin e SIHA-ve është e lidhur nga afër 
me luftën që ky vend vazhdon prej një kohë të gjatë kundër organizatës 
separatiste terroriste PKK”, shkruhet në lajm ku theksohet se: “Që nga 
viti 2017, SIHA-t janë përdorur gjerësisht kundër PKK-së”.

Në lajm citohet Nigar Goksel, drejtoresha e Grupit Ndërkombëtar të 
Krizave për Turqinë të ketë thënë: “Dronët i kanë mundësuar Turqisë që 
të nxjerrin organizatën separatiste terroriste PKK nga malet, ku kishte  
krijuar një prani të konsiderueshme për më shumë se 30 vjet.

“Financial times”   

Dronët e armatosur SIHA 
rival në tregun ndërkombëtar

industria ushtarake turke

Ushtria turke modernizon 
automjetet e blinduara 

Projekti 113 milionë USD filloi në fund të vitit 2019 me bashkëpunimin 
e ndërmarrjeve turke të mbrojtjes “ASELSAN” dhe “FNNS”

Gazeta “Financial Times” shkroi se Turqia është një 
rivale serioze për Shtetet e Bashkuara të Amerikës, Izraelin 

dhe Kinën në çështjen e dronëve të armatosur (SIHA)

Automjeti i blinduar luftarak “Tulpar”, i zhvilluar brenda mundësive 
të industrisë turke të mbrojtjes, u bë gati për prodhim në seri

“Të gjithë kanë dëgjuar 
për Kopshtet e Varura 
të Babilonisë, Kullën 
e Babelit, Nabu-

kodonosorin dhe Përmbytjen”- thotë 
Ariana Tomas, kuratore e antikave në 
departamentin e Lindjes së Mesme në 
Muzeun e Luvrit. “Pra, siç e shihni, 
Mesopotamia është shumë më e njohur 
nga sa mendojnë njerëzit”. Po qën-
drojmë në hyrje të Fillimit të Historisë 
në Mesopotami, një ekspozitë e re prej 
gati 500 objektesh në Luvër, në qytetin 
verior francez të Lensit.

Duke përfshirë 3.000 vjet të his-
torisë së Mesopotamisë (një zonë që 
afërsisht korrespondon me Irakun e 
sotëm), ekspozita fillon me shpikjen 
e shkrimit, në fund të mijëvjeçarit 
IV Para Krishtit, dhe përfundon në 
vitin 331 Para Krishtit, me pushtimin 
e Babilonisë nga ana e Aleksandrit të 
Madh.

Në të ka shumë objekte historike 
interesante dhe vepra arti madhështore, 
si një statujë alabastri që daton rreth 
vitit 2250 Para Krishtit, e cila paraqet 
një zyrtar të ulur, veshur me një tu-
nikë të punuar, me mjekrën, kokën e 
rruar dhe sytë mahnitëse ngyrë blu të 
lapis lazuli-t. Galeria e pare, shënon 
“rizbulimin” e Mesopotamisë në shek-
ullin XIX-të, kur arkeologët filluan 
gërmimet në Lindjen e Mesme.

Ata qenë përqendruar më shumë në 
zbulimin e fundit të perandorive asiriane 
dhe babilonase të Mesopotamisë, të 
cilat deri në atë moment, kujtoheshin 
kryesisht vetëm nëpërmjet referencave 
në Bibël dhe teksteve klasike. Jo vetëm 
që ata gjetën kryeqytetin e lashtë asirian 
të Khorsabadit, disa milje në veri-lindje 
të Mosulit në veri të Irakut, por zbuluan 
gjithashtu qytetërimin e harruar sumer, 
që dominonte dikur jugun e vendit.

Shpejt, ideja e Mesopotamisë 
e dehu Perëndimin. “Ajo ngërtheu 
imagjinatën evropiane, pasi njerëzit i 
panë fuqitë perandorake të shprehura 
në imazhe, me të cilat ata mund të 
bënin lidhjen”, shpjegon Pol Kollins i 
Muzeut Ashmolean të Oksfordit, libri 
i ri i të cilit, “Male dhe Ultësira: Irani 
i Lashtë dhe Mesopotamia” u publikua 
muajin e shkuar.

“Po ashtu, ajo dukej sikur ndriçonte 
botën e Biblës. Qe një botë e huaj dhe 
ekzotike, por me tipare themelore 
që janë të njohura:perandori, qytete, 
mbretër. Një video-projeksion në 
galerinë e dytë të ekspozitës të Lensit, 
zbulon shkallën në të cilën ajo që ne 
mund ta quajmë “Mesopotami-mania” 
ka depërtuar në kulturën tonë.

‘toka mes lumenjve’
Në shekullin XX, Mesopotamia 

ishte një gur prove për të gjithë, nga 
artistët dhe arkitektët (dëshmi janë 
zbukurimet në ndërtesën Fred F French 
Building, një rrokaqiell Art Deco në 
Nju Jork), për reklamuesit dhe produ-
centët e filmave (kini parasysh rolin 
kryesor të luajtur nga demoni Mesopo-
tamian Pazuzu në vitin 1973, në filmin 
horror Ekzorcisti).

Sot, Mesopotamia i ka dhënë 
një frymë e re jetëdhënëse kulturës 
popullore, falë suksesit të videolojës 
‘Civilisation’ dhe famës së Pazuzu-t 
në universin ‘Marvel Comics’. Duke 

pasur parasysh këtë mori referencash, 
është joshëse të shtrohet pyetja nëse 
qytetërimet e lashta në këtë rajon të 
madh, i cili përkon me shumicën e Ira-
kut të sotëm, por përfshin edhe pjesë të 
Sirisë dhe Turqisë, ka formësuar apo jo 
botën tonë në një kuptim më themelor. 
Siç do të pyeste  Monti Piton, çfarë bënë 
Mesopotamianët për ne?

Përgjigja rezulton se është:bënë 
shumë. Por, para se të hyjmë në zemër 
të çështjes, është e rëndësishme të 
kuptojmë se çfarë nënkuptojmë me 
Mesopotaminë. Qenë grekët e lashtë 
që e shpikën  këtë term, që do të thotë 
“tokë ndërmjet lumenjve”. Ata ishin 
duke iu referuar rajonit të sheshtë alu-
vional mes lumenjve Eufrat dhe Tigër, 
të ashtuquajturit “djep i qytetërimit”, 
ku njerëzit e parë lanë pas mënyrën 
e jetesës si gjahtarëve, dhe themeluan 
shoqëri të ngulura në një vend të caktuar 
dhe të bazuara tek bujqësia, të cilat qenë 
në lulëzim nga viti 6000 Para Krishtit.

Në një moment të antikitetit, në 
tokën e Sumerëve (Iraku dhe Kuvajti i 
sotëm), u shpik ujitja si një mënyrë për 
të shfrytëzuar tokën pjellore të Mesopo-
tamisë jugore. Për të organizuar rrjetin 
e kanaleve të ujitjes, u ngrit një sistem 
administrativ që stimuloi me kalimin e 
kohës lindjen e qytet-shteteve të para, 
si Uruku, më pas mbretërive, dhe në 
fund perandorive.

Ajo çfarë lidhte fazat e ndryshme të 
historisë së gjatë të Mesopotamisë, qe 
një varg normash zakonore, traditash, 
mitesh e legjendash, dhe besimesh 
fetare – me fjalë të tjera, një kulturë  e 
veçantë dhe e sofistikuar. Pas shpikjes, 
rreth vitit 3200 Para Krishtit nga sum-
erët të shkrimit kuneiform – një sistem 
shkrimi që e ka emrin e vet nga fjala 
latine Cuneus (kunja), një referencë 
për format e dallueshme të shenjave që 
impresionuan skribët, me një majë që 
shkruante mbi tabelat e buta prej argile, 
të cilat më pas thaheshin në diell – këto 
zakone dhe besime janë ruajtur në tek-
stet e shkruara.

Shumë tabela zyrtare qenë vulosur 
edhe me vula cilindrike, një tjetër tipar 
dallues i teknologjisë mesopotame. 

“Ideja e Mesopotamisë është e bazuar 
në nocionin e të shkruarit”- shpjegon 
Kollins. “Në këtë kuptim, ne mund të 
lidhemi me periudhën e 3.000 viteve më 
parë nëpërmjet tekstit të shkruar. Qenë 
shkruesit dhe burokratët, ata që ruajtën 
traditën, megjithë ngritjen dhe rënien 
e perandorive, dhe ardhjen e njerëzve 

dhe ideve të reja. Mesopotamia është 
si një sfungjer. Sa herë që mbërrijnë 
në rajon njerëzi të rinj, ata adoptojnë 
traditat e vjetra të Mesopotamisë. Ne 
shohim shumë vazhdimësi në aspektin 
e besimeve fetare dhe praktikave ad-
ministrative”.

enë shkrirjeje
Përderisa Mesopotamia është kaq 

e vjetër, ajo mburret me shumë “gjëra 
të para”. Arkeologët flasin për shpikjet 
teknike, si rrota e poçarit, dhe përpa-
rimin emrekullueshëm në matematikë, 

mjekësi dhe astronomi. Mënyra se si e 
llogarisim sot kohën, duke e ndarë çdo 
orë në 60 minuta, është diçka që e kemi 
trashëguar nga Mesopotamianët. Edhe 
konsumi i parë i birrës është vërtetuar 
se vjen nga Mesopotamia, ku u zhvil-
lua gjithashtu përpunimi i qumështit 
dhe thurrja.

Sipas Ariana Tomas, vendndodhja 
e Mesopotamisë qe një faktor i rëndë-
sishëm në suksesin e saj, dhe mbështetej 
nga një bazë jashtëzakonisht e pasur 
bujqësore. “Mesopotamia ndodhej 
saktësisht në qendër të Lindjes së 
Mesme”-shpjegon ajo. “Ndërsa toka e 
saj e thatë, u dëshmua shumë pjellore 
me ujitjen, ajo gjithashtu duhej të hapej 
ndaj botës së jashtme, pasi nuk kishte 
burime të rëndësishme, duke përfshirë 
pyjet, gurët dhe metalet”. Kjo do të 
thotë se qytetërimet e Mesopotamisë, 
ishin të hapura ndaj vendeve të tjera 

dhe dinamike.
Në librin e tij të ri, Pol Kollins 

gjurmon ndërveprimin midis Mesopo-
tamisë dhe popujve të malësive të Iranit 
të sotëm. Malet Zagros qenë të pasura 
me bakër, i cili mund të përdorej për 
prodhimin e mjeteve dhe armëve, si dhe 
plumb, argjend dhe ar. “Monumentet 
e mëdha të Mesopotamisë, prodho-
heshin shpesh apo zbukuroheshin me 
materiale që vinin nga Irani”-shpjegon 
Kollins, duke iu referuar mureve me 
tulla prej balte, disa kate të larta, që 
karakterizuan qytetet e Mesopotamisë 
(sidomos Babiloninë), dhe frymëzuan 
Kullën e Babelit.

(Mjerisht, gjatë viteve të fundit, i 
ashtuquajturi Shtet Islamik ka shkaktuar 
dëme të pariparueshme tek shumë mon-
umente të rëndësishme dhe site arke-
ologjike të Mesopotamisë). Megjithatë, 
Kollins beson se thjesht renditja e 
shpikjeve të Mesopotamianëve, mund të 
rezultojë në një pamje të shtrembëruar 
të historisë. “Sumerianëve u njihet 
gjithashtu përherë merita e shpikjes 
së çdo gjëje”- thotë ai me shpërfillje. 
Në vend të kësaj, thotë ai, arkeologët 
tashmë e cilësojnë më të vlefshme të 
përqëndrohen tek “forcat” që ndikuan 
nga jashtë Mesopotaminë. “Mesopo-

tamia ishte një enë shkrirjeje, me 
një popullsi të përzier”-shpjegon ai. 
“Njerëzit flisnin gjuhë të ndryshme, 
dhe me sa duket kishin tradita të ndry-
shme kulturore. Pra, shpesh, njerëzit 
mendojnë thjesht rreth “Sumerëve” 
apo “Asirianëve”, kur sigurisht jemi 
duke folur për një shoqëri shumë më 
komplekse”. Për Kollins, kontributi 
më i rëndësishëm i Mesopotamisë për 
botën moderne është qyteti, ku mund 
të ndodhë i gjithë ky ndërveprim dina-
mik. “Gjatë shekujve të ndryshëm, ne 
shohim zhvillimin e qendrave urbane 
masive, me mijëra njerëz që jetojnë 
së bashku”- thotë ai. “Se çfarë i ka 
shtyrë ata të bëhen bashkë, ne ende 
s’mund ta themi. Ekzistojnë të gjitha 
llojet e faktorëve të mundshëm, si 
mjedisi, apo nevoja për të menaxhuar 
burimet. Në fund të fundit, ne mund 
të flasim për individë të rëndësishëm, 
të cilët detyruan apo inkurajuan 
njerëzit t’i mbështesin. Pra, i njëjti 
lloj faktorësh që shohim në politikën 
moderne, mund të shtrihet edhe tek 
ato që shohim në arkeologji”.

Ai vazhdon:”Por pasi qytetet 
krijohen, ato nuk ndalen kurrë. Meso-
potamia na jep provat më të hershme 
që kemi për njerëzit që përballen me 

shumë nga pyetjet për të cilat ne duhet 
ende t’i japim përgjigje. Si mund të me-
naxhojnë një numër të madh njerëzish 
që jetojnë së bashku? Si mund t’i ush-
qejmë? Si duhet menaxhuar mbipopul-
limi? Dhe çfarë teknologjie – si mjetet 
administrative të shkrimit dhe vulat cil-
indrike – ju lejojnë të krijoni hierarkitë 
dhe kuptimin në një shoqëri, në mënyrë 
që te kemi një sens të identitetit kolek-
tiv? Kjo është arsyeja pse qytetet, në 
kuptimin që kemi sot, janë trashëgimia 
më e madhe e Mesopotamisë”.

“BBC”

MESOPOTAMIA
Vendi i lashtë, atje ku lindi historia

Ideja e Mesopotamisë, e ka dehur për shekuj me radhë Perëndimin. Alastair Sooke, 
hedh një vështrim mbi qytetërimin ku u formësua pjesa dërrmuese e kulturës moderne

ngA AlAstAir sooke

kompania e i-rë dhe e 
ii-të e aksioneve direkte 
të batalionit të forcave 
speciale, zhvilloi stër-
vitjen “Valbona-20” 
në rajonin e Valbonës, 
tropojë. në mbështetje 
të kësaj stërvitje mori 
pjesë një togë e batal-
ionit komando dhe një 
helikopter cougAr i 
forcës Ajrore. kjo stër-
vitje kishte si qëllim 
rritjen e ndërvepruesh-
mërisë, standartizimin 
dhe përmirsimin e proçe-
durave të planizimit si-
pas proçesit të vendi-
marrjes ushtarake për 
forcat speciale, si dhe 
planizim dhe zgjidhje 
detyre konkrete në nivel 
task-grupi të operacio-
neve speciale sotg. 

Batalioni i Forcave Speciale 
zhvilloi stërvitjen “Valbona – 20”


